
ᐱᕋᔭᑕᐅᖃᑦᑕᖅᓯᒪᔪᑦ 

ᑐᑭᓯᐅᒪᐃᓐᓇᕆᖃᑦᑕᕐᓂᖏᑦ

ᐊᑖᒍᑦ ᑲᓇᑕᐅᑉ ᒪᓕᒑᒐᑦ, ᐱᕋᔭᑕᐅᓯᒪᓂᑯᑦ ᑲᓇᑕᒥ ᐱᕋᔭᑦᑎᓄᑦ 

(ᐱᕋᔭᓯᒪᔪᑦ ᐃᓂᖅᑎᕈᑎᒃᓴᖅᑖᖅᑎᑕᐅᓯᒪᔪᑦ ᑎᒍᔭᐅᒪᓂᕐᒥᒃ ᒪᕐᕈᖕᓂᒃ 

ᐅᖓᑕᓄᓪᓗᓐᓃᑦ ᐊᕐᕋᒍᓄᑦ, ᑎᒍᔭᐅᓯᒪᓪᓗᑎᒃ ᑎᒍᔭᐅᒪᕕᓕᕆᔨᒃᑯᓐᓄᑦ 

ᐱᔨᑦᑎᕋᖅᑎᖏᓐᓄᑦ ᑲᓇᑕᐅᑉ [Correctional Service of Canada 

(CSC)] ᐅᕝᕙᓗᓐᓃᑦ ᐊᓂᑎᑕᐅᓴᓕᔪᓂᒃ ᑲᑎᒪᔨᖏᓐᓄᑦ ᑲᓇᑕᒥ 

[Parole Board of Canada (PBC)] ᐱᔪᓐᓇᖃᑦᑕᕐᒪᑕ ᐃᓚᖏᓐᓂᒃ 

ᖃᐅᔨᒪᑎᑕᐅᖃᑦᑕᕆᐊᖃᕐᓂᖅ ᐃᓄᖕᓂᒃ ᐱᕋᔭᑕᐅᓯᒪᓚᐅᕐᓂᕐᒥᓂᒃ. 

ᑕᒪᓐᓇ ᖃᐅᔨᒪᑎᑦᑎᖃᑦᑕᕐᓂᖅ ᐊᑐᖅᑕᐅᖏᓐᓇᐅᔭᖏᒃ-ᑲᓗᐊᖅᐳᖅ − 

ᑎᑎᕋᖅᓯᒪᔪᑎᒍᑦ ᑐᒃᓯᕋᖅᑕᐅᓯᒪᖃᑦᑕᕆᐊᖃᖅᐳᖅ ᑎᒍᔭᐅᒪᕕᓕᕆᔨᒃᑯᓐᓄᑦ 

ᑲᓇᑕᒥ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓂᒃ ᑲᑎᒪᔨᓄᑦ, ᐊᑐᕆᐊᖃᖅᓱᑎᒃ 

ᐱᐅᓯᕆᔭᐅᔪᓂᒃ ᑕᐃᔭᐅᒐᔪᒃᑐᒥᒃ ᐊᑎᓕᐅᖅᑕᐅᓯᒪᓂᕐᒥᒃ.

ᑖᒃᑯᐊ ᑕᒡᕙ ᐅᖃᓕᒪᒐᕋᓛᑦ ᓇᓗᓇᐃᒃᑯᑕᐅᕗᑦ ᐱᕋᔭᑕᐅᖃᑦᑕᖅᓯᒪᔪᓄᑦ 

ᖃᐅᔨᒪᔭᕆᐊᖃᖅᑕᖏᓐᓂᒃ ᓱᓇᒥᒃ/ᑭᓱᓂᒃ ᖃᐅᔨᒪᑎᑕᐅᔪᓐᓇᕐᒪᖔᑕ, ᖃᓄᖅ 

ᖃᐅᔨᒪᔾᔪᑎᒃᓴᓂᒃ ᐱᔪᓐᓇᖃᑦᑕᕐᒪᖔᑕ, ᖃᓄᐃᓕᐅᖅᑎᐅᖃᑦᑕᕐᓂᖏᓐᓂᒃ 

ᐃᓚᒋᔭᐅᓂᕐᒧᑦ ᐱᕋᔭᑕᐅᓯᒪᔪᑦ ᑎᒍᔭᐅᒪᕕᓕᕆᔨᒃᑯᓐᓂᒃ ᐅᕝᕙᓗᓐᓃᑦ 

ᐊᓂᑎᑕᐅᓵᓕᓯᒪᔪᓂᒃ ᑲᑎᒪᔨᓂᒃ ᐃᓱᒪᓕᐅᕈᑕᐅᓂᐊᖅᑐᓂᒃ ᐊᑐᖅᐸᒃᑕᖏᓐᓂ, 

ᐊᒻᒪᓗ ᐊᓯᖏᓐᓂᒃ ᐱᔨᑦᑎᕋᐅᑕᐅᕙᒃᑐᓂᒃ ᐊᑐᐃᓐᓇᐅᑎᑕᐅᔪᓐᓇᖅᑐᓂᒃ 

ᑲᓇᑕᒥ ᑲᒪᒋᔭᐅᔪᓂᒃ.

ᐱᔪᓐᓇᖅᐲᑦ ᖃᐅᔨᒪᑎᑕᐅᔾᔪᑎᒃᓴᓂᒃ?

ᖃᐅᔨᒪᑎᑕᐅᔾᔪᑎᒃᓴᓂᒃ ᐱᔪᓐᓇᖅᐳᑎᑦ ᐃᒪᓐᓇᐃᓐᓂᕆᕕᑦ:

§§ ᐋᓐᓂᖅᑕᐅᓯᒪᓐᓂᕈᕕᑦ (ᐃᓚᐃᖅᓯᒪᒍᕕᒃ ᐅᕝᕙᓗᓂᑦ ᑎᒥᒃᑯᑦ 

ᐃᒃᐱᖕᓂᐊᓂᒃᑯᓪᓗᓐᓃᑦ ᐋᓐᓂᖅᑕᐅᓯᒪᒍᕕᑦ) ᐱᔾᔪᑕᐅᓂᖓᓄᑦ 

ᑭᓇᑐᐃᓐᓇᖅ ᐱᕋᔭᓐᓂᖓᓄᑦ, ᑕᐃᓐᓇ ᐃᓄᒃ ᐃᓕᖕᓂᒃ 

ᐋᓐᓂᖅᓯᓯᒪᔪᖅ ᐸᓯᔭᐅᓯᒪᖏᒃᑲᓗᐊᕈᓂᓗᓐᓃᑦ ᐅᕝᕙᓗᓐᓃᑦ 

ᖃᐅᔨᔭᐅᓂᕋᖅᑕᐅᓯᒪᖏᑲᓗᐊᕈᓂᓗᓐᓃᑦ ᐱᕋᔭᓯᒪᓂᖓᓄᑦ  

ᐃᓕᖕᓂᒃ, ᑭᓯᐊᓂ ᐅᖃᐅᓯᕆᓯᒪᓐᓂᕈᕕᐅᒃ ᐸᓖᓯᒃᑯᓐᓄᑦ/

ᐳᑭᖅᑕᓕᒃᑯᓐᓄᑦ ᐅᕝᕙᓗᓐᓃᑦ ᐃᖃᖅᑐᒐᒃᓴᖑᓐᑎᑦᑎᔨᐅᕙᒃᑐᒧᑦ 

[Crown Attorney/procureur de la Couronne]; ᐅᕝᕙᓗᓐᓃᑦ

§§ ᐱᕋᔭᑕᐅᓯᒪᔪᒧᑦ ᐊᐃᑉᐸᕆᔭᐅᒍᕕᑦ, ᐃᓚᒋᔭᐅᒍᕕᑦ, 

ᑲᑎᑎᑕᐅᓯᒪᖏᑲᓗᐊᖅᓱᑎᒃ ᐊᐃᑉᐸᕆᔭᐅᒍᕕᑦ, ᕿᑐᖓᕆᔭᐅᒍᕕᑦ 

ᐅᕝᕙᓗᓐᓃᑦ ᐸᕿᔨᐅᒍᕕᑦ ᐸᐃᕆᔨᐅᒍᕕᓪᓗᓐᓃᑦ 

ᐱᕋᔭᑕᐅᓯᒪᓂᑰᔪᒥᒃ, ᒪᓕᒐᖅᑎᒍᑦ, ᐅᕝᕙᓗᓐᓃᑦ ᐱᓯᒪᐃᓐ- 

ᓇᕐᓂᕐᒧᑦ, ᑕᐃᓐᓇᓗ ᐱᕋᔭᑕᐅᓯᒪᔪᖅ ᐊᔪᓕᖅᓯᒪᒍᓂ ᐃᖕᒥᓂᒃ  

ᐱᔾᔪᔾᔨᔪᓐᓇᕐᓂᖅ (ᓲᕐᓗ ᐱᕋᔭᑕᐅᓯᒪᔪᖅ ᐋᓐᓂᐊᕈᓂ/ᖃᓂᒪᒍᓂ,  

ᐊᔪᓕᖅᓯᒪᒍᓂ, ᓱᕈᓯᐅᒍᓂᓗᓐᓃᑦ/ᓄᑕᕋᐅᒍᓂᓗᓐᓂᑦ) ᐅᕝᕙᓗᓐᓂᑦ

§§ ᑲᒪᔨᐅᒍᕕᑦ ᐸᕿᔭᐅᓂᖓᓂᒃ ᐃᑲᔪᖅᑕᐅᖃᑦᑕᕆᐊᖃᕐᓂᖓᓂᓗᓐᓃᑦ 

ᐱᕋᔭᑕᐅᓯᒪᔫᑉ ᕿᑐᖓᖏᓐᓂᒃ ᑕᐃᓐᓇ ᐱᕋᔭᑕᐅᓯᒪᓚᐅᖅᑐᖅ 

ᐃᓅᔪᓐᓃᖅᓯᒪᓂᖓᓄᑦ ᐅᕝᕙᓗᓐᓃᑦ ᐃᖕᒥᓂᒃ ᑲᒪᔪᓐᓇᕐᓂᖅ 

ᐊᔪᓕᖅᓯᒪᑎᓪᓗᒍ.

ᖃᓄᖅ ᑐᓂᔭᐅᖃᑦᑕᕈᓐᓇᖅᐱᑦ 

ᖃᐅᔨᒪᔾᔪᑎᒃᓴᓂ?

ᖃᐅᔨᒪᔾᔪᑎᒃᓴᐃᑦ ᐱᕋᔭᓯᒪᔪᒥᒃ ᑐᓂᔭᐅᑲᐅᑎᒋᓲᖑᖏᒻᒪᑕ. ᐃᒡᕕᑦ 

ᐊᓯᒋᔭᐃᓪᓗᓐᓃᑦ ᐊᖏᖅᓯᒪᓕᖅᑕᐃᑦ ᑎᑎᕋᖅᓯᒪᔪᑎᒍᑦ ᐃᓕᖕᓂᒃ 

ᐱᔾᔪᔾᔨᖃᑦᑕᕈᓐᓇᕐᓂᕐᒥᒃ, ᐃᓕᖕᓂᒃ ᑭᒡᒐᖅᑐᐃᔨᐅᓂᕐᒧᑦ, ᑐᓂᓯᔭᕆᐊᖃᖅ

ᐳᖅ ᑎᑎᕋᖅᓯᒪᔪᑎᒍᑦ ᑐᒃᓯᕋᐅᒻᒥᒃ ᖃᐅᔨᒪᑎᑕᐅᖃᑦᑕᕈᒪᓂᖅ, 

ᑕᐃᔭᐅᒐᔪᒃᑐᒥᒃ “ᐊᑎᓕᐅᖅᑕᐅᓯᒪᓂᖅ”−ᒥᒃ” [“registering/inscription”]. 

ᐱᕋᔭᓯᒪᔪᖅ ᐃᓂᖅᑎᕈᑎᒃᓴᖅᑖᖅᑎᑕᐅᓯᒪᒍᓂ ᒪᕐᕉᖕᓂᒃ ᐊᕐᕌᒎᖕᓂᒃ 

ᐅᖓᑖᓃᓗᓐᓃᑦ ᑎᒍᔭᐅᓯᒪᔭᕆᐊᖃᕐᓂᕐᒥᒃ, ᐃᓄᐃᑦ ᐅᖃᕐᕕᖃᕈᓐᓇᖅᐳᑦ 

ᑎᒍᔭᐅᒪᕕᓕᕆᔨᒃᑯᓐᓂᒃ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓄᑦ 

ᑲᑎᒪᔨᓄᑦ, ᑐᒃᓯᕋᕐᓂᕐᒧᑦ ᖃᐅᔨᒪᑎᑕᐅᖃᑦᑕᕈᒪᓂᕐᒥᓂᒃ, 

ᑐᓂᔭᐅᔪᓐᓇᖅᓯᓂᐊᖅᐳᑎᑦ ᖃᐅᔨᒪᑎᑕᐅᔾᔪᑎᒃᓴᓂᒃ ᐱᑎᑕᐅᖃᑦᑕᕐᓂᖅ 

ᓇᓪᓕᐊᖕᓂᑐᐃᓐᓇᖅ ᑖᒃᑯᓇᖓᑦ. 

ᐱᕋᔭᓯᒪᔪᖅ ᐊᑖᓃᒃᑯᓂ ᑲᒪᒋᔭᐅᓂᖅ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ 

(ᓲᕐᓗ ᐱᕋᔭᓯᒪᔪᖅ ᐃᓂᖅᑎᖅᑕᐅᒍᑎᑖᖅᓯᒪᒍᓂ ᑎᒍᔭᐅᒪᓂᕐᒥᒃ ᐊᑖᓂ 

ᒪᕐᕉᒃ ᐊᕐᕌᒎᖕᓂᒃ), ᐅᖃᕐᕕᒋᔪᓐᓇᖅᐸᑎᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ 

ᐱᕋᔭᑕᐅᓯᒪᔪᓕᕆᔨᒃᑯᑦ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓂᒃ ᑲᑎᒪᔨᖏᑦ, 

ᐱᖏᑐᑑᓪᓗᑎᒃ ᐊᕕᒃᑐᖅᓯᒪᔪᓃᑦᑐᑦ ᐋᓐᑎᐅᕆᔫᒥᓗ ᑯᐸᐃᒃᒥᓗ, ᓇᖕᒥᓂᖅ 

ᐊᕕᒃᑐᖅᓯᒪᓂᖏᓐᓂ ᐊᓂᑎᑕᐅᓵᓕᔪᓄᑦ ᑲᑎᒪᔨᖃᕐᒪᑕ.

ᖃᓄᖅ ᐊᑎᓕᐅᖅᑕᐅᓯᒪᔪᓐᓇᖅᐱᑦ?

ᖃᐅᔨᒪᒍᕕᑦ ᖃᓄᖅ ᐊᑎᓕᐅᖅᑕᐅᔪᓐᓇᕐᓂᖅ ᑲᓇᑕᒥ ᐱᕋᔭᑕᐅᓯᒪᔪᓄᑦ 

ᖃᐅᔨᒪᑎᑕᐅᖃᑦᑕᕈᒪᔪᓄᑦ ᐊᓯᖏᓐᓂᓗ ᑕᒪᐃᓐᓄᑦ ᑐᕌᖓᕙᑦᑐᓂᒃ 

ᖃᐅᔨᑎᑕᐅᖃᑦᑕᕈᒪᒍᕕᑦ, ᐊᑏᑐᖅ ᐅᖄᓚᕕᒋᖃᑦᑕᕐᓂᐊᖅᐸᑎᑦ 

ᑎᒍᔭᐅᒪᕕᓕᕆᔨᒃᑯᑦ ᐅᕙᓂ 1-866-806-2275 ᐅᕝᕙᓗᓐᓃᑦ 

ᐊᓂᑎᑕᐅᓵᓕᔪᓄᑦ ᑲᑎᒪᔨᖏᑦ ᐅᕙᓂ 1-866-789-INFO (4636). 

ᐅᖄᓚᔪᓐᓇᖅᑐᑎᑦ ᓇᓪᓕᐊᖏᓂᑐᐃᓐᓇᖅ ᑖᑯᓄᖓ ᐅᖓᓯᒃᑐᒥᒃ ᐊᑭᖃᖏᑦᑐᓂᒃ 

ᓇᓂᑐᐃᓐᓇᑦᑎᐊᖅ ᑲᓇᑕᒥ, ᐊᒥᐊᓕᑲᒥᐅᓂᓗ. ᑐᑯᓂᐊᕈᓐᓇᖅᔪᑎᑦ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖏᓐᓂᒃ ᐅᕙᓂ: csc-scc.gc.ca/victims-victimes 

ᐅᕝᕙᓗᓐᓃᑦ ᐅᕙᓂ pbc-clcc.gc.ca.

ᑕᐃᒪᓕ ᑕᐃᒪᖓᓕᒫᖅ ᐱᑎᑕᐅᖃᑦᑕᐃᓇᕈᓐᓇᕐᓂᐊᕋᕕᑦ ᓇᒻᒪᓈᖅ

ᓯᒪᖃᑦᑕᖅᑐᓂᒃ ᑎᒍᔭᐅᒪᕕᓕᕆᔨᒃᑯᓐᓂᒃ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓄᑦ 

ᑲᑎᒪᔨᓂᒃ, ᐱᒻᒪᕆᐅᕗᖅ ᖃᐅᔨᒪᑎᑕᐅᖃᑦᑕᕐᓂᑦ ᑖᒃᑯᐊ ᐱᓕᕆᕝᕕᐅᔪᒃ, 

ᐊᓯᔾᔨᖅᑐᖃᖅᐸᑦ ᑐᕌᕈᑎᒋᕙᒃᑕᕐᓂᒃ.

ᖃᐅᔨᒋᐊᑦᑎᐊᕈᒪᒍᕕᑦ ᖃᓄᖅ ᐊᑎᓕᐅᖅᑕᐅᓯᒪᔪᓐᓇᕐᒪᖔᖅᐱᑦ  

ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐱᕋᔭᑕᐅᓯᒪᔪᑦ ᐊᑎᓕᐅᖅᑕᐅᓯᒪᔪᓐ

ᓇᕐᓂᖏᓐᓂᒃ, ᐅᖃᕐᕕᒋᔪᓐᓇᖅᑕᑎᑦ ᐊᕕᒃᑐᖅᓯᒪᓂᕐᓂᒃ ᐱᔨᑦᑎᕋᖅᑏᑦ, 

ᐊᓂᑎᑕᐅᓵᓕᔪᓄᑦ ᑲᑎᒪᔩᑦ, ᐅᕝᕙᓗᓐᓃᑦ ᐊᕕᒃᑐᖅᓯᒪᓂᖓᓂᑦᑐᓂ 

ᐋᓐᑎᐅᕆᔫᒥ, ᐋᓐᑎᐅᕆᔪᒦ ᐊᓂᑎᑕᐅᓵᓕᔪᓂᒃ ᑲᑎᒪᔨᓐᓂᒃ  

[Ontario Parole Board/Commission ontarienne des libérations 

conditionnelles] ᐅᕙᓂ 1-888-579-2888, ᐅᕝᕙᓗᓐᓃᑦ 

ᐊᕕᒃᑐᖅᓯᒪᓂᖓᓂ ᑯᐸᐃᖕᒥ, ᑯᐸᐃᖕᒥ ᐊᓂᑎᑕᐅᓵᓕᔪᓄᑦ ᑲᑎᒪᔨᓄᑦ 

[Quebec Parole Board/Commission québécoise des libérations 

conditionnelles] ᐅᕙᓂ 1-866-909-8913. ᖃᐅᔨᒋᐊᕐᕕᒋᔪᒪᒍᕕᒋᑦ 

ᐊᕕᒃᑐᖅᓯᒪᓂᕐᓃᑦᑐᑦ ᐱᕋᔭᑕᐅᓯᒪᔪᑦ ᐱᔨᑦᑎᕋᐅᑏᑦ ᓄᓇᔅᓯᓐᓂ, 

ᖃᐅᔨᒋᐊᕐᕕᒋᔪᓐᓇᖅᑕᑎᑦ ᑲᓇᑕᓕᒫᒥ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᒃᓴᐃᑦ 

ᐱᕋᔭᑕᐅᓯᒪᔪᑦ ᐱᔨᑦᑎᕋᐅᑎᓄᑦ ᑎᑎᖃᖁᑎᖏᑦ [Victim Services 

Directory (VSD) /Répertoire des services aux victimes (RSV)], 

ᐊᑐᐊᒐᓕᕆᕝᕕᒃ ᐊᑕᐅᓯᕐᒦᑦᑐᑦ ᐱᕋᔭᑕᐅᓯᒪᔪᓄᑦ ᐃᓱᒪᓘᑕᐅᓂᕐᒧᑦ [Policy 

Centre for Victim Issues] ᐃᖃᓇᐃᕐᔭᕕᖓᓐᓂ ᐃᖃᖅᑐᐃᕕᓕᕆᔨᒃᑯᑦ 

ᑲᓇᑕᒥ [Department of Justice Canada]. ᑕᑯᓂᐊᕈᓐᓇᕐᒥᔭᑎᑦ 

ᐱᕋᔭᑕᐅᓯᒪᔪᓄᑦ ᐱᔨᑦᑎᕋᐅᑏᑦ ᑎᑎᖃᖁᑎᖏᑦ ᖃᕆᑕᐅᔭᒃᑯᑦ ᐅᕙᓂ: 

justice.gc.ca/eng/pi/pcvi-cpcv/vsd-rsv/index.html.

ᖃᓄᐃᑦᑐᓂᒃ ᖃᐅᔨᒪᔾᔪᑎᒃᓴᖅ

ᑖᖅᑎᑕᐅᔪᓐᓇᕋᕕᑦ?

ᐊᑎᓕᐅᖅᑕᓯᐅᒪᓕᕈᕕᑦ ᑎᒍᒪᕝᕕᓕᕆᔨᒃᑯᓐᓂᒃ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᑦ 

ᑲᑎᒪᔨᖏᓐᓄᑦ, ᑐᓂᔭᐅᖃᑦᑕᕐᓂᐊᖅᐳᑎᑦ ᒪᑯᓂᖓ:

§§ ᐱᕋᔭᓯᒪᔫᑉ ᐊᑎᖓᓂᒃ;

§§ ᐱᕋᔭᓯᒪᔫᑉ ᐱᕋᓐᓂᕕᓂᖓᓂᒃ ᐊᒻᒪᓗ ᐃᖃᖅᑐᐃᕕᒃᑯᑦ ᐸᓯᒃᓯᒪᔪᑦ 

ᐱᕋᔭᓚᐅᖅᑐᒥᒃ;

§§ ᐅᓪᓗᖓᓂᒃ ᐃᓂᖅᑕᖅᑎᑕᐅᔾᔪᑎᑖᕆᓯᒪᔭᖓᑕ ᐱᒋᐊᕐᕕᖓᓂᒃ  

ᐊᒻᒪᓗ ᐊᑯᐅᓂᖓᓂᒃ; ᐊᒻᒪᓗ 

§§ ᐱᕋᔭᓯᒪᔫᑉ ᐊᔪᖏᓐᓂᖏᑦ ᐊᒻᒪᓗ ᕿᒥᕐᕈᐊᖅᑕᐅᒃᑲᓐᓂᕐᕕᒃᓴᖏᑦ 

ᑎᒍᔭᐅᒪᕕᖕᒦᖏᑲᐃᓐᓇᕈᓐᓇᕐᓂᕐᒧᑦ, ᐅᓪᓗᒃᑯᓪᓗ ᐊᓃᕈᓐᓇᕐᓂᕐᒧᑦ 

ᐊᒻᒪᓗ ᑕᒪᐃᓐᓂᒃ ᐊᓂᑎᑕᐅᓵᓕᔪᓐᓇᕐᓂᖅ ᒪᓕᒐᖃᖅᑎᑕᐅᓗᓂ. 

ᐊᒻᒪᑕᐅᖅ, ᐊᑎᓕᐅᖅᑕᓯᐅᒪᓪᓗᑎᒃ ᐱᕋᔭᑕᐅᓯᒪᓗᑎᑦ, ᐱᑎᑕᐅᑐᐃᓐ

ᓇᕆᐊᖃᕐᒥᔪᑎᑦ ᒪᑯᓂᖓ ᐊᑕᓃᑦᑐᓂᒃ ᖃᐅᔨᒪᔾᔪᑎᒃᓴᓂᒃ, ᑐᒃᓯᕋᖅᓯᒪᒍᕕᒋᑦ, 

ᐃᓱᒪᖅᓲᑕᐅᓗᑎᒡᓗ ᑲᒥᓯᓇᖓᓐᓄᑦ ᑎᒍᔭᐅᒪᕝᕕᓕᕆᔨᒃᑯᑦ ᐅᕝᕙᓗᓐᓃᑦ 

ᐃᒃᓯᕙᐅᑕᖓᓄᑦ ᐊᓂᑎᑕᐅᓵᓕᔪᓄᑦ ᑲᑎᒪᔨᓄᑦ, ᑐᓴᕈᒪᓂᕆᔭᐃᑦ/

ᖃᐅᔨᖃᑦᑕᕈᒪᓂᕆᔭᐃᑦ ᓇᓗᓇᕈᓐᓃᖅᑐᒥᒃ ᓴᖏᓂᖅᓴᐅᓕᕈᓂ ᐱᕋᔭᒃᓯᒪᔫᑉ 

ᐱᔪᓐᓇᐅᑎᖏᓐᓂᒃ ᓱᕋᐃᔪᓐᓇᕐᓂᖅ ᐸᒡᕕᓴᑦᑕᐅᖃᑦᑕᕆᐊᖃᖏᓐᓂᖏᓐᓂᒃ, 

ᓴᕿᑎᑕᐅᓚᕿᓂᖏᓐᓄᑦ ᑕᐃᒃᑯᐊ ᖃᐅᔨᒪᑎᑦᑎᔾᔪᑎᑦ ᒪᑯᓂᖓ:

§§ ᐱᕋᔭᓯᒪᔫᑉ ᐅᑭᐅᖓ;

§§ ᑕᐃᔭᐅᓂᖓ ᓇᓃᓐᓂᖓᓗ ᑎᒍᔭᐅᒪᕕᒃ ᓇᔪᕐᓂᐊᓕᖅᑕᖓ 

ᐃᓂᖅᑎᖅᑕᐅᓂᖓᓄᑦ;

§§ ᐱᕋᔭᓯᒪᔪᖅ ᓅᑕᐅᒍᓂ, ᓇᐃᓈᖅᑕᐅᓯᒪᓪᓗᑎᒃ ᐅᓂᒃᑳᑦ ᐱᔾᔪᑕᐅᔪᑦ  

ᓅᑕᐅᓂᖓᓄᑦ ᐊᒻᒪᓗ ᑕᐃᔭᐅᓂᖓ ᓇᓃᓐᓂᖓᓗ ᑎᒍᔭᐅᕕᐅᑉ  

ᓇᔪᕐᓂᐊᓕᖅᑕᖓ, ᐃᓚᖃᕐᓗᑎᒡᓗ ᓯᕗᓂᑐᕌᒍᑦ ᖃᐅᔨᒪᑎᑦᑎᕙᖃᑦ- 

ᑕᕉᑏᑦ, ᐊᔪᖏᑦᑕᕌᖓᑦ, ᓅᑕᐅᔪᖃᖅᐸᑦ ᖃᐅᔨᓴᖅᑕᐅᖏᓐᓂᖅᓴᐅᓇᖅᑐᓄᑦ  

ᑎᒍᔭᐅᒪᕕᖕᓄᐊᖅᑕᐅᓂᐊᖅᑐᓂᒃ;

§§ ᓇᐃᓈᖅᑕᐅᓯᒪᔪᑦ ᐅᓂᒃᑳᑦ ᐊᑐᒐᒃᓴᓂᒃ ᐱᕋᔭᓯᒪᔫᑦ ᐊᑐᓕᖅᑕᖏᓐᓂᒃ 

ᐅᕝᕙᓗᓐᓃᑦ ᐊᑐᐊᓂᒃᓯᒪᓕᖅᑕᖏᓐᓂᒃ;

§§ ᓇᐃᓈᑕᐅᓯᒪᔪᑦ ᐅᓂᒃᑳᑦ ᖃᓄᐃᑦᑐᑐᓇᕐᓂᒃ ᐱᒻᒪᕆᐅᔪᓂᒃ 

ᐃᓂᖅᑎᖅᑕᐅᓯᒪᓂᕐᒥᓄᑦ ᐱᕋᔭᒍᑎᒋᓯᒪᔭᖏᓐᓂᒃ ᑕᐃᓐᓇ 

ᐱᕋᔭᖅᓯᒪᔪᖅ ᐸᓯᒃᔭᐅᓯᒪᓪᓗᓂ;

§§ ᐅᓪᓗᖏᑦ, ᐱᑕᖃᖅᐸᑕ, ᑕᐃᓐᓇ ᐱᕋᔭᓯᒪᔫᑉ ᐊᓂᑎᑕᐅᕝᕕᒃᓴᖅ

ᑖᕆᔭᖏᑦ, ᐃᓚᖃᖃᑦᑕᖏᓪᓗᓂ ᐅᕝᕙᓗᓐᓃᑦ ᐃᓚᖃᖃᑦᑕᕐᓗᓂ 

ᐊᓃᑲᐃᓐᓇᕈᓐᓇᖃᑦᑕᕐᓂᖅ, ᐃᖃᓇᐃᔭᕐᓂᐊᕐᓗᓂ/

ᐱᓕᕆᑕᐅᓂᐊᕐᓗᓂ ᐊᓂᑎᑕᐅᓂᖅ ᐊᓂᑎᑕᐅᓵᓕᓂᖅ  

ᐅᕝᕙᓗᓐᓃᑦ ᒪᓕᒐᖅᑎᒍᑦ ᓴᒃᑯᑕᐅᔭᕆᐊᖃᕐᓂᖅ;

§§ ᐅᓪᓗᖏᑦ ᖃᖓᑐᐃᓐᓇᖅ ᐊᓂᑎᑕᐅᓵᓕᔪᓐᓇᕐᓂᕐᒧᑦ ᑲᑎᒪᔨᓄᑦ 

ᓈᓚᒃᑕᐅᔾᔪᑎᒃᓴᖃᕐᕕᖓᑦ;

§§ ᖃᓄᐃᑦᑐᑐᐃᓇᑦ ᒪᓕᒋᐊᓕᖏᑦ ᐱᕋᔭᓯᒪᔫᑉ ᐊᓃᑲᐃᓐᓇᕈᓐᓇᖅ

ᓯᓯᒪᓂᖓᓄᑦ, ᐃᖃᓇᐃᔭᕐᓂᕐᒧᑦ/ᐱᓕᕆᑎᑕᐅᓂᕐᒧᑦ ᐊᓃᖅ

ᑎᑕᐅᓂᖓᓂᒃ, ᐊᓂᑎᑕᐅᓵᓕᓂᖓᓄᑦ ᐅᕝᕙᓗᓐᓃᑦ 

ᓴᒃᑯᑕᐅᔭᕆᐊᖃᕐᓂᖓᓄᑦ ᒪᓕᒐᖅᑎᒍᑦ;

§§ ᐱᔾᔪᑕᐅᔪᑦ ᐊᒻᒪᓗ ᓇᒧᖓᖅᑕᐅᓂᐊᕐᓂᖓ ᐱᕋᔭᖅᓯᒪᔪᖅ 

ᓴᑯᑕᐅᓯᒪᓕᕈᓂ ᖃᓄᑐᐃᓐᓇᖅ ᕿᓚᐅᒥᐅᔪᒧᑦ ᐊᓂᑎᑕᐅᑲᐃᓐ

ᓇᕈᓐᓇᖅᓯᒍᓂ, ᐃᖃᓇᐃᔭᕐᓂᕐᒧᑦ/ᐱᓕᕆᓂᕐᒧᑦ ᐊᓂᑎᑕᐅᖃᑦ

ᑕᓕᕈᓂ, ᐊᓂᑎᑕᐅᓵᓕᓂᕐᒧᑦ ᐅᕝᕙᓗᓐᓃᑦ ᓴᒃᑯᑕᐅᔭᕆᐊᖃᕐᓂᖓᓄᑦ 

ᒪᓕᒐᖅᑎᒍᑦ; ᐊᒻᒪᓗ 

§§ ᓱᒐᒥ/ᓲᖅ ᑕᐃᓐᓇ ᐱᕋᔭᓯᒪᔪᖅ ᑎᒍᔭᐅᒪᖕᒪᖔᑦ, ᐊᒻᒪᓗ 

ᑎᒍᔭᐅᒪᔪᓐᓃᕈᓂ, ᓲᖅ/ᓱᒐᒥ. 

ᐱᕋᔭᓯᒪᔪᖅ ᓅᑕᐅᒍᓂ ᑲᓇᑕᐅᑉ ᐊᕕᒃᑐᖅᓯᒪᓂᖓᓂ ᑎᒍᔭᐅᒪᕕᖕᒧᑦ, 

ᑐᓂᔭᐅᑐᐃᓐᓇᕆᐊᖃᖅᐳᑎᑦ ᐊᑎᖓᓂᒃ ᐊᕕᒃᑐᖅᓯᒪᓂᐅᑉ ᑲᓇᑕᐅᑉ 

ᑎᒍᔭᐅᒪᕕᖃᖅᑐᒥᒃ. ᑐᒃᓯᕋᕈᓐᓇᕐᒥᔪᑎᑦ ᐊᓂᑎᑕᐅᓵᔪᓄᑦ ᑲᑎᒪᔨᓄᑦ 

ᐃᓱᒪᓕᐊᖑᓯᒪᔪᓂᒃ ᐱᔪᓐᓇᖅᓱᒋᑦ ᐃᓱᒪᓕᐅᖅᑕᐅᓯᒪᔪᓂᒃ ᐊᑎᓕᐅᖅ

ᑕᐅᓯᒪᕝᕕᖕᓂ [Decision Registry/Registre des décisions]. 

ᑕᒪᓐᓇ ᐃᓚᖃᕈᓐᓇᖅᑐᖅ ᐱᔾᔪᑕᐅᓂᖏᓐᓂᒃ ᐃᓱᒪᓕᐅᕈᑕᐅᓯᒪᔪᑦ 

ᒪᓕᒐᖃᖅᑎᑕᐅᓗᓂ ᐊᓂᑎᑕᐅᓂᖓᓂᒃ, ᐅᑎᖅᑎᑕᐅᓂᖓᓂᒃ 

ᑎᒍᔭᐅᒪᕕᖕᒧᑦ, ᑎᒍᒥᐊᖅᑕᐅᓂᖓᓂᒃ, ᐊᒻᒪᓗ ᐃᓱᒪᓕᐅᕈᑕᐅᔪᑦ 

ᐳᖅᓂᖅᓴᓕᕆᓂᕐᒧᑦ ᐃᓱᒪᓕᐅᕈᑕᐅᓯᒪᔪᓂᒃ [Appeal Division/Section 

d’appel] ᐊᓂᑎᑕᐅᓵᓕᔪᓄᑦ ᑲᑎᒪᔨᓄᑦ. ᑕᐃᒃᑯᐊ ᐊᓂᑎᑕᐅᓵᓕᔪᓄᑦ 

ᑲᑎᒪᔩᑦ ᐊᑐᖅᑕᐃᑎᑦᑎᑕᐃᓕᒪᔪᓐᓇᖅᐳᑦ ᖃᐅᔨᒪᑎᑦᑎᔾᔪᑎᒃᓴᖃᕐᓂᕐᒥᒃ 

ᑎᑎᕋᖅᓯᒪᔪᑎᒍᑦ ᐃᓱᒪᓕᐅᕈᑎᒋᓯᒪᔭᖏᓐᓂᒃ, ᓴᕿᑦᑎᓗᑕᐅᔪᓐᓇᕈᑎᒃ 

ᐅᖃᐅᓯᐅᑦᑕᐃᓕᒪᔪᓂᒃ ᑕᒪᐅᖓᑐᐃᓐᓇᖅ ᖃᐅᔨᔭᐅᓇᔭᖅᑐᓂᒃ, 

ᐅᓗᕆᐊᓇᕈᑕᐅᓂᐊᕈᑎᒃ ᐃᓅᑉ ᐊᑦᑕᕐᓇᖅᑐᒦᑦᑕᕆᐊᖃᖏᓐᓂᖓᓄᑦ 

ᐅᓗᕆᐊᓇᖅᑐᒦᑦᑕᕆᐊᖃᖏᓐᓂᖓᓄᑦ ᐅᕝᕙᓗᓐᓃᑦ ᐊᔪᕐᓇᕈᑕᐅᓕᕋᔭᖅ

ᐸᑕ ᐱᕋᔭᓯᒪᔪᒧᑦ ᐅᑎᕈᓐᓇᑦᑎᐊᕐᓂᖅ ᐃᓅᖃᑎᒌᒃᑐᓄᑦ ᒪᓕᒐᕐᓂᒃ 

ᒪᓕᑦᑎᐊᓕᕐᓗᓂ. 

ᓂᐱᖃᖃᑕᐅᔪᑎᑦ ᑎᒍᒪᐅᔭᕕᓕᕆᔨᒃᑯᓐᓂᒃ

ᑎᒍᔭᐅᒪᕕᓕᕆᔨᒃᑯᑦ ᐊᒻᒪᓗ ᐊᓂᑎᑕᐅᓵᓕᓂᕐᒧᑦ ᑲᑎᒪᔨᑦ ᑐᖓᓱᒃ

ᑎᑦᑎᑐᐃᓐᓇᖅᐳᑦ ᖃᓄᐃᑦᑐᑐᐃᓇᓂᒃ ᖃᐅᔨᒪᔭᕐᓂᒃ ᐱᔾᔪᑎᖃᖅᑐᓂᒃ 

ᐅᓗᕆᐊᒋᔭᖃᕐᓂᕐᓂᒃ ᐃᓱᒪᓘᑕᐅᔪᓂᒃ ᐊᒻᒪᓗ ᐊᒃᑐᖅᑕᐅᓯᒪᓂᕐᓂᒃ 

ᐱᕋᔭᖅᑕᐅᓯᒪᓂᕐᓄᑦ, ᐃᓚᖕᓄᑦ, ᓄᓇᔅᓯᓐᓄᓪᓗᓐᓃᑦ. ᐱᕋᔭᑕᐅᓯᒪᔪᑦ, 

ᖃᖓᑐᐃᓐᓇᑦᑎᐊᖅ, ᑐᓂᓯᔪᓐᓇᖃᑦᑕᖅᐳᑦ ᖃᐅᔨᒪᔭᒥᓂᒃ ᐊᓯᖏᓐ- 

ᓂᒡᓗᓐᓃᑦ ᖃᐅᔨᒪᔭᐅᔪᓂᒃ ᐊᑑᑎᖃᕐᓂᐊᖅᑐᔮᖅᑐᓂᒃ ᓇᓪᓕᐊᖕ

ᓂᑐᐃᓐᓇᖅ ᑎᒍᔭᐅᒪᕕᓕᕆᔨᒃᑯᓐᓄᑦ ᐅᕝᕙᓗᓐᓂᑦ ᐊᓂᑎᑕᐅᓵᓕᓂᕐᒧᑦ 

ᑲᑎᒪᔨᓄᑦ. ᑐᒃᓯᕋᕈᓐᓇᕐᕆᕗᑎᑦ ᐃᓚᐅᔪᓐᓇᕈᒪᓂᖅ ᐱᕋᔭᓯᒪᔪᖅ 

ᐊᓂᑎᑕᐅᓵᓕᔪᒪᓂᕐᒧᑦ ᓈᓚᒋᐊᖅᑐᕈᑕᐅᓯᒪᓂᖓᓂ, ᑕᐅᑐᕋᓐᓈᖅ

ᑎᐅᓂᐊᕐᓗᑎᑦ ᐊᒻᒪᓗ ᐅᖃᓕᒫᕈᓐᓇᑐᐃᓐᓇᕆᐊᖃᖅᓱᑎᑦ ᑎᑎᕋᖅ

ᓯᒪᔪᓂᒃ ᐅᖃᕈᑎᓂᒃ ᐊᓂᑎᑕᐅᓴᓕᔪᓄᑦ ᑲᒪᑎᔨᓄᑦ, ᐅᓂᒃᑳᑦ

ᑎᐊᖅᑐᓂᒃ ᑎᒥᒃᑯᑦ, ᐃᓱᒪᒃᑯᑦ/ᐃᒃᐱᖕᓂᐊᓂᒃᑯᑦ ᐊᒻᒪᓗ/ᐅᕝᕙᓗᓐᓃᑦ 

ᑮᓇᐅᔭᖅᑎᒍᑦ ᐊᒃᑐᖅᑕᐅᓯᒪᓂᕐᓄᑦ ᐱᕋᔭᓯᒪᔪᒧᑦ. ᐅᐸᖕᓂᖅ ᐊᔪᕈᕕᑦ, 

ᐃᓚᐅᔪᒪᓐᓂᖏᒃᕕᓗᓐᓃᑦ ᐊᓂᑎᑕᐅᓴᓕᔪᓐᓇᕐᓂᕐᒧᑦ ᓈᓚᒋᐊᖅᑐᕐᕕᐅᔪᓄᑦ, 

ᑐᓂᓯᔪᓐᓇᖅᑐᑎᑦ ᑎᑎᕋᖅᓯᒪᔪᒥᒃ ᐅᕝᕙᓗᓐᓃᑦ ᑕᕐᕆᔭᐅᓯᐅᖅᓯᒪᔭᕐᓂᒃ 

ᓂᐱᓕᐅᖅᓯᒪᔭᕐᓂᒡᓗᓐᓃᑦ ᐅᖃᐅᓯᒃᓴᕐᓂᒃ, ᑐᓂᕐᕈᑕᐅᓂᐊᖅᑐᒥᒃ 

ᐊᓂᑎᑕᐅᓵᓕᓂᕐᒧᑦ ᑲᑎᒪᔨᓄᑦ ᐊᓂᑎᑕᐅᓵᓕᓂᐊᕐᒪᖔᑦ  

ᓈᓚᒋᐊᖅᑐᕈᑕᐅᓯᒪᓂᖓᓂ. ᑎᑎᕋᖅᓯᒪᔪᑦ ᐊᔾᔨᖏᑦ ᐅᓂᒃᑳᓕᐊᕕᑦ 

ᐃᓚᖃᕆᐊᖃᖅᐳᑦ ᐅᖃᐅᓯᒃᑯᑦ ᐅᓂᒃᑳᕋᔭᖅᑕᕐᓂᒃ. ᐊᓂᑎᑕᐅᓵᓕᑎᑦᑎᓂᕐᒧᑦ 

ᑲᑎᒪᔩᑦ ᑎᑎᕋᖅᓯᒪᔪᓂᒃ ᐊᔾᔨᖏᓐᓂᒃ ᑐᓂᓯᐅᒪᔭᕆᐊᖃᕐᓂᐊᖅᑐᑦ  

30 ᐅᓪᓗᐃᑦ ᓯᕗᓂᐊᒍᑦ ᓈᓚᒍᑕᐅᓚᐅᖏᓐᓂᖓᓂᒃ, ᐃᓄᒃᑎᑑᓕᖅᑎᖅ

ᑕᐅᔭᕆᐊᖃᕐᓂᐊᖏᑉᐸᑦ, ᐊᒻᒪᓗ ᐃᓄᒃᑎᑑᓕᖅᑎᖅᑕᐅᔭᕆᐊᖃᕐᓂᐊᖅᐸᑦ, 

45−ᓂᒃ ᐅᓪᓗᐃᑦ ᓯᕗᓂᐊᒍᑦ ᑐᓂᔭᐅᓯᒪᕙᒌᕆᐊᖃᕐᓂᐊᖅᑐᖅ.

ᐆᒃᑐᕈᓐᓇᕐᒥᔪᑎᑦ ᐱᕋᔭᒃᑕᐅᓯᒪᔪᑦ ᑮᓇᐅᔭᖅᑕᕐᕕᖏᓐᓄᑦ [Victims Fund/

Fonds d’aide aux victimes], ᐊᐅᓚᑕᐅᔪᓂᒃ ᐃᖃᓇᐃᔭᕐᕕᖓᓐᓂᒃ 

ᐃᖃᖅᑐᐃᕕᓕᕆᔨᒃᑯᑦ ᑲᓇᑕᒥ, ᑮᓇᐅᔭᓄᑦ ᐃᑲᔪᖅᑕᐅᔪᒪᒍᕕᑦ 

ᐅᐸᒍᑎᒃᓴᓄᑦ ᐊᓂᑎᑕᐅᓵᓕᔪᓄᑦ ᑲᑎᒪᔨᓄᑦ ᓈᓚᒋᐊᖅᑐᖅ-

ᑕᐅᓯᒪᔪᓂᒃ ᐱᕋᔭᓯᒪᔪᒥᒃ ᐃᓕᖕᓂᒃ. ᐊᑎᓕᐅᖅᑕᐅᓯᒪᔭᕆᐊᖃᖅᐳᑎᑦ 

ᑎᒍᔭᐅᒪᕕᓕᕆᔨᒃᑯᓐᓄᑦ ᐅᕝᕙᓗᓐᓃᑦ ᐊᓂᑎᑕᐅᓵᓕᓂᕐᒧᑦ ᑲᑎᒪᔨᓄᑦ, 

ᐃᑲᔫᓯᐊᖅᑖᖅᑎᑕᐅᔪᓐᓇᕐᓂᐊᕈᕕᑦ. ᐱᕋᔭᑕᐅᓯᒪᔪᓄᑦ ᑮᓇᐃᔭᒃᓴᐃᑕᐅᖅ 

ᐊᑐᖅᐅᓲᖑᖕᒥᔪᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓂᖏᓐᓂᒃ ᐃᑲᔪᖅᑏᑦ 

ᐃᓄᐃᑦ ᐱᖃᑎᒋᔭᐅᓂᐊᖅᑐᑦ ᐊᑎᓕᐅᖅᑕᐅᓯᒪᔪᒥᒃ ᐱᕋᔭᑕᐅᓯᒪᔪᒥᒃ, 

ᐊᓂᑎᑕᐅᓂᐊᕐᒪᖔᑕ ᓈᓚᒋᐊᖅᑐᕐᕕᐅᓂᕐᒧᑦ. 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᐱᔾᔪᑎᒋᓪᓗᒋᑦ ᐱᕋᔭᑕᐅᖅᓯᒪᔪᑦ 

ᑮᓇᐅᔭᒃᓴᐃᑦ, ᑕᑯᓂᐊᕈᓐᓇᖅᐳᑎᑦ ᖃᕆᑕᐅᔭᒃᑯᑦ ᐃᖃᓇᐃᔭᕐᕕᖓᓐᓂᒃ 

ᐃᖃᖅᑐᐃᕕᓕᕆᔨᒃᑯᑦ ᑲᓇᑕᒥ ᑕᑯᓂᐊᖅᑕᐅᕝᕕᖓᓐᓂ ᐅᕙᓂ:  

justice.gc.ca/eng/pi/pcvi-cpcv/fun-fin2.html.

ᖃᐅᔨᒪᑎᑦᑎᔾᔪᑎᒃᓴᐃᑦ ᑐᓂᔭᑎᑦ 

ᑐᓂᔭᐅᓂᐊᕆᕚᑦ ᐱᕋᔭᓯᒪᔪᒧᑦ?

ᓇᖕᒥᓂᖅ ᖃᐅᔨᒪᔾᔪᑎᒃᓴᐃᑦ ᐃᓕᖕᓂᒃ ᐱᔾᔪᑎᖃᖅᑐᑦ, ᓲᕐᓗ ᑐᕌᕉᑎᖕᓂᒃ, 

ᐅᖄᓚᐅᑎᖕᓂᒃ, ᐊᓯᖏᓂᒡᓗ ᐅᖃᕐᕕᐅᔪᓐᓇᕐᓂᕐᒧᑦ, ᑐᓂᐅᖃᑦᑕᖏᑦᑐᑦ 

ᐱᕋᔭᓯᒪᔪᒧᑦ. ᑭᓯᐊᓂ, ᒪᓕᒐᖅᑎᒍᑦ ᒪᓕᒋᐊᖃᕆᕗᑦ ᑎᒍᔭᐅᒪᕕᓕᕆᔨᒃᑯᑦ 

ᐊᒻᒪᓗ ᐊᓂᑎᑕᐅᓵᓕᓂᕐᒧᑦ ᑲᑎᒪᔩᑦ ᐅᖃᐅᓯᖃᖃᑦᑕᕆᐊᖃᕐᓂᖅ 

ᐱᕋᔭᓯᒪᔪᒧᑦ ᖃᓄᐃᑦᑐᑐᐃᓇᓂᒃ ᖃᐅᔨᒪᑎᑦᑎᔾᔪᑎᒃᓴᓂᒃ  

ᐃᓱᒪᒃᓴᖅᓯᐅᕈᑕᐅᖃᑕᐅᓂᐊᖅᑐᓂᒃ ᐃᓱᒪᓕᐅᕈᑕᐅᓂᐊᖅᑐᓄᑦ 

ᐊᑐᖅᑕᐅᓗᑎᒃ, ᐃᓚᖃᕋᔭᖅᑐᓂᒃ ᑕᐃᒃᑯᓂᖓ ᖃᐅᔨᒪᔭᐅᖁᔭᓂᕐᒃ 

ᑐᓂᓯᒪᔭᕐᓂᒃ ᐱᕋᔭᑕᐅᓯᒪᓪᓗᑎᒃ, ᐅᕝᕙᓗᓐᓃᑦ ᑕᐃᒃᑯᐊ ᑐᓂᓚᐅᖅᑕᑎᑦ 

ᓇᐃᓈᖅᑕᐅᓯᒪᓗᑎᒃ ᖃᐅᔨᒪᑎᑦᑎᔾᔪᑎᒃᓴᐃᑦ.

ᖃᓄᖅ ᑎᒍᔭᐅᒪᕕᓕᕆᔨᒃᑯᑦ ᐊᑐᖃᑦᑕᖅᐸᑦ 

ᖃᐅᔨᒪᑎᑦᑎᔾᔪᑎᒃᓴᓂᒃ ᑐᓂᓯᒪᔭᕐᓂᒃ?

ᑎᑎᕋᖅᓯᒪᓕᕈᕕᑦ ᐱᕋᔭᑕᐅᓯᒪᓂᕐᓄᑦ ᐊᒃᑐᖅᑕᐅᓂᕐᒧᑦ ᐅᖃᕈᑎᓂᒃ 

[Victim Impact Statement/Déclaration sur les répercussions sur 

la victime] ᐃᖃᖅᑐᐃᔨᒃᑯᓐᓄᑦ ᐃᓂᖅᑎᖅᑕᐅᔾᔪᑎᒃᓴᖅᑖᕐᓂᐊᓕᖅᑎᓪᓗᒍ, 

ᑎᒍᔭᐅᒪᕕᓕᕆᔨᒃᑯᑦ ᑐᓂᔭᐅᓂᐊᖅᑐᑦ ᑕᐃᒃᑯᓂᖓ ᐊᓯᖏᓐᓂᒡᓗ 

ᐃᖃᖅᑐᐃᕕᖕᒥᖔᖅᓯᒪᔪᓂᒃ ᑎᑎᖃᖁᑎᒋᔭᐅᓕᖅᑐᓂᒃ ᐱᕋᔭᓯᒪᔪᒧᑦ 

ᑎᑎᖃᖁᑎᒋᔭᐅᓕᖅᑐᑦ. ᖃᖓᑐᐃᓐᓇᖅ ᐃᓂᖅᑎᖅᑕᐅᔾᔪᑎᒃᓴᖅᑖᕐᓂᖓᓂ, 

ᑎᑎᕋᖅᓯᒪᔪᒥᒃ ᐅᖃᕈᑎᒃᓴᖃᕈᓐᓇᖅᐳᖅ ᑐᓂᔭᐅᓯᒪᓗᓂ 

ᖃᐅᔨᒪᑎᑦᑎᔾᔪᑕᐅᓂᕐᒧᑦ ᑎᒍᔭᐅᒪᔪᓕᕆᔨᒃᑯᓐᓄᑦ ᐃᑲᔫᑕᐅᓂᐊᕐᒪᑦ 

ᐃᓱᒪᓕᐅᕈᑎᒋᓂᐊᖅᑕᖏᓐᓄᑦ. ᐱᕋᔭᑕᐅᓯᒪᔪᓂᒃ ᖃᐅᔨᒪᑎᑦᑎᔾᔪᑏᑦ 

ᑐᓂᔭᐅᓯᒪᔪᑦ ᑎᒍᔭᐅᒪᕕᓕᕆᔨᒃᑯᓐᓄᑦ ᑐᓂᔭᐅᖃᑦᑕᕐᒥᔪᑦ 

ᐊᓂᑎᑕᐅᓵᓕᓂᐊᖅᑐᓄᑦ ᑲᑎᒪᔨᓄᑦ ᐊᒻᒪᓗ ᐊᑐᖅᑕᐅᖃᑦᑕᖅᓱᑎᒃ:

§§ ᐃᓱᒪᓕᐅᕈᑕᐅᓂᕐᒧᑦ ᑎᒍᔭᐅᒪᕕᖕᒥ ᖃᓄᑎᒋ 

ᓇᐅᑦᑎᖅᑐᖅᑕᐅᔭᕆᐊᖃᕐᓂᐊᕐᒪᑖ, ᐃᓅᖃᑎᒌᒃᑐᑦ 

ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ;

§§ ᐊᑐᓕᖁᔭᓕᐅᕐᓂᖏᓐᓂ ᐊᓂᑎᑕᐅᓵᓕᓂᕐᒧᑦ ᑲᑎᒪᔨᓄᑦ ᑕᐃᓐᓇ 

ᐱᕋᔭᓚᐅᖅᑐᖅ ᑐᓂᔭᐅᔭᕆᐊᖃᕐᒪᖔᑕ ᒪᓕᒐᖃᖅᑎᑕᐅᓗᓂ 

ᐊᓂᑎᑕᐅᓯᒪᔪᓐᓇᕐᓂᖅ, ᓲᕐᓗ ᒪᓕᒐᖅᑎᒍᑦ ᒪᓕᒐᖃᕐᓗᓂ 

ᐊᓂᑎᑕᐅᓵᓕᓗᓂ, ᐊᒻᒪᓗ ᖃᓄᐃᑦᑐᓂᒃ ᐊᓯᒃᑲᓐᓂᖏᓐᓂᒃ 

ᒪᓕᒐᖃᖅᑎᑕᐅᓂᐊᕐᒪᖔᑕ ᐊᓂᑎᑕᐅᔪᓐᓇᕐᓂᖓᓄᑦ;

§§ ᐃᓱᒪᓕᐅᕈᑕᐅᓂᖏᓐᓄᑦ ᑕᐃᓐᓇ ᐱᕋᔭᓯᒪᔪᖅ ᐊᓂᑎᑕᐅᖃᑦᑕᕈᓐ

ᓇᕐᓂᐊᕐᒪᖔᑕ ᐊᓂᑎᑕᐃᑲᐃᓐᓇᕈᓐᓇᖃᑦᑕᕐᓂᕐᒧᑦ ᐅᕝᕙᓗᓐᓃᑦ 

ᐃᖃᓇᐃᔭᕐᕈᓐᓇᕐᓂᕐᒧᑦ/ᐱᓕᕆᔪᓐᓇᕐᓂᕐᒧᑦ ᐊᓃᕈᓐᓇᕐᓂᖅ; ᐊᒻᒪᓗ

§§ ᖃᐅᔨᓴᖅᑕᐅᓂᖏᓐᓂ ᐱᕋᔭᓯᒪᔫᑉ ᑕᒪᐃᓐᓂᒃ ᐅᓗᕆᐊᕐᓇᕈᑎᖃᕐᓂᖓ 

ᐱᕋᔭᒃᑲᓐᓂᕈᓐᓇᕐᓂᕐᒧᑦ ᐊᒻᒪᓗ ᐊᑐᒐᒃᓴᖃᖔᕆᐊᖃᕐᒪᖔᑦ ᓱᓕ. 

ᖃᓄᖅ ᐊᓂᑎᑕᐅᓵᓕᔪᓕᕆᓂᕐᒧᑦ ᑲᑎᒪᔩᑦ 

ᐊᑐᖃᑦᑕᕐᒪᑦ ᖃᐅᔨᒪᔾᔪᑎᒃᓴᓂᒃ ᑐᓂᓯᒪᔭᕐᓂᒃ?

ᖃᐅᔨᒪᑎᑦᑎᔾᔪᑏᑦ ᑐᓂᓯᒪᔭᑎᑦ ᐊᓂᑎᑕᐅᓵᓕᔪᓐᓇᕐᓂᕐᒧᑦ ᑲᑎᒪᔨᓄᑦ  

ᐊᑑᓕᒻᒪᕆᐊᕙᒃᐳᖅ ᐃᑲᔫᑖᐅᓂᕐᒧᑦ ᑐᑭᓯᐅᒪᑦᑎᐊᕐᓂᖅ ᐱᒻᒪᕆᐅᓂᖏᓐᓂᒃ  

ᐱᕋᔭᑕᐅᓯᒪᔪᑦ ᐊᒻᒪᓗ ᑐᑭᓕᐅᕈᑕᐅᓂᕐᒧᑦ ᑕᐃᓐᓇ ᐱᕋᔭᓯᒪᔪᖅ ᐃᓕᖅ- 

ᓯᓯᒪᖕᒪᖔᑦ ᐋᓐᓂᖅᓯᓯᒪᑎᒋᓂᕐᒥᓂᒃ. ᑕᒪᓐᓇ ᖃᐅᔨᒪᑎᑦᑎᔾᔪᑎᒃ

ᓴᓕᐊᖑᓯᒪᔪᖅ ᐃᑲᔪᕐᓂᐊᖅᑐᖅ ᐊᓂᑎᑕᐅᓵᓕᔪᓐᓇᕐᓂᕐᒧᑦ ᑲᑎᒪᔨᓄᑦ 

ᑐᑭᓕᐅᑦᑎᐊᕈᓐᓇᕐᓂᕐᒥᒃ ᒪᑯᓂᖓ:

§§ ᐱᕋᔭᓯᒪᔪᕕᓂᖅ ᐱᕋᔭᒃᑲᓐᓂᕐᓂᐊᖅᑐᔮᕐᒪᖔᑕ ᐊᓂᑎᑕᐅᒍᓂ 

ᒪᓕᒐᖃᖅᑎᑕᐅᓗᓂ ᐊᓂᑎᑕᐅᓵᓕᕐᓂᒥᓂᒃ;

§§ ᐊᓯᒃᑲᓐᓂᖏᓐᓂᒃ ᐋᕿᐅᒪᔪᖃᕆᐊᖃᕋᔭᖅᑐᒃᓴᐅᒋᕗᖅ 

ᐅᓗᕆᐊᓇᕈᑎᖃᓗᐊᕆᔭᐅᒍᓂ ᐃᓅᖃᑎᒌᒃᑐᓄᑦ ᓇᔪᖅᑕᐅᔪᓂ 

ᐱᕋᔭᑎᐅᔪᖅ, ᐱᓗᐊᖅᑐᒥᒃ ᖃᓂᒋᔭᕐᓃᓐᓂᕈᓂ ᐱᕋᔭᓯᒪᔪᖅ 

ᐅᕝᕙᓗᓐᓃᑦ ᐃᓚᒋᓐᓂᕈᕕᐅᒃ. ᐊᓂᑎᑕᐅᓵᓕᔪᓐᓇᕐᓂᕐᒧᑦ 

ᑲᑎᒪᔩᑦ, ᑕᐃᒪᓕ, ᐱᔪᓐᓇᖅᐳᑦ ᐱᔭᕆᐊᖃᕈᑎᒃ, ᐆᒃᑑᑎᒋᓗᒍ, 

ᒪᓕᒐᖃᖅᑎᑦᑎᔪᓐᓇᖅᑐᑦ ᐊᔾᔨᐅᖏᑦᑐᒥᒃ ᐃᓕᖕᓂᒃ 

ᐅᖃᕐᕕᖃᖅᑕᐃᓕᒪᑎᑕᐅᓗᓂ. 

ᐸᕐᓇᒃᐸᓪᓕᐊᓂᖅ ᐊᓂᑎᑕᐅᓂᐊᕐᓕᕐᓂᖓᓄᑦ 

ᐱᒻᒪᕆᐅᓂᖅᓴᒥᒃ ᑲᓇᑕᓕᒫᒥ ᐱᕋᔭᖅᓯᒪᔪᒥᒃ?

ᖃᓄᐃᖏᓐᓂᕐᒧᑦ ᐅᓗᕆᐊᓱᒃᑯᕕᑦ ᐊᑦᑕᕐᓇᖅᑐᖃᕋᓱᒋᒍᕕᑦ ᐱᔾᔪᑎᒋᓪᓗᒋᑦ 

ᒪᓕᒐᖃᖅᑎᑕᐅᓪᓗᓂ ᐊᓂᑎᑕᐅᓵᓕᓂᖓᓂᒃ ᐱᕋᔭᓯᔫᑉ, ᐃᓕᖕᓂᒃ ᐋᓐᓂᖅ

ᓯᓯᒪᓪᓗᓂ, ᐊᒥᓱᒐᓴᖕᓂᒃ ᐃᓱᒪᒃᓴᖅᓯᐅᕈᑎᖃᕈᒪᓂᐊᖅᑐᒃᓴᐅᕗᑎᑦ ᓯᕗᓂᐊᒍᑦ  

ᑕᐃᓐᓇ ᐱᕋᔭᓯᒪᔪᖅ ᐅᑎᖅᑎᑕᐅᓚᐅᖏᓐᓂᖓᓂ ᓄᓇᔅᓯᓐᓄᑦ: ᓲᕐᓗ ᐆᒃᑑᑎᒋᓗᒋᑦ:

§§ ᑐᓴᐅᒪᓐᓇᖃᑦᑕᕐᓂᖅ ᐊᕐᓂᖅ − ᐊᑎᓕᐅᖅᑕᐅᓯᒪᓗᑎᑦ 

ᑎᒍᔭᐅᒪᕕᓕᕆᔨᒃᑯᓐᓄᑦ ᐅᕝᕙᓗᓐᓃᑦ ᐊᓂᑎᑕᐅᓵᓕᔪᓐᓇᕐ- 

ᓂᐊᕐᒪᖔᑕ ᑲᑎᒪᔨᖏᓐᓄᑦ:

§§ ᐅᖃᐅᑎᓯᒪᖃᑦᑕᕐᓗᒋᑦ ᑎᒍᔭᐅᒪᕝᕕᓕᕆᔨᒃᑯᑦ ᐅᕝᕙᓗᓐᓃᑦ 

ᐊᓂᑎᑕᐅᓵᓕᓂᐊᕐᒪᖔᑕ ᑲᑎᒪᔨᖏᑦ ᐃᓱᒪᓘᑎᒋᔭᕐᓂᒃ;

§§ ᐅᖃᐅᑎᓯᒪᓗᒋᑦ ᓄᓇᔅᓯᓐᓂ ᐸᓖᓯᒃᑯᑦ/ᐳᑭᖅᑕᓕᒃᑯᑦ  

ᐱᓕᕆᕝᕕᐊᖓᑦ ᐊᓂᑎᑕᐅᓵᓕᓂᐊᓕᕐᓂᖓᓂᒃ ᐱᕋᔭᓯᒪᔫᑉ;

§§ ᓄᓇᓕᖕᒥᐅᑕᓄᑦ ᐃᑲᖅᑕᐅᔪᒪᓗᑎᑦ; 

§§ ᐋᕿᐅᒪᕙᒌᕐᓗᑎᑦ ᐅᓗᕆᐊᓇᖅᑐᓕᕆᓂᕐᒧᑦ/ᐊᑦᑕᕐᓇᖅᑐᓕᕆᓂᕐᒧᑦ 

ᐸᕐᓇᐅᑎᓂᒃ ᒪᓕᒃᑐᓂᒃ ᐱᔭᕆᐊᖃᕐᓂᕐᓂᒃ ᐊᒻᒪᓗ ᖃᓄᐃᓕᖓᓂᖏᓐ

ᓂᒃ, ᐃᓚᖃᕐᓗᑎᔨᓗ ᓇᖕᒥᓂᖅ ᐅᓗᕆᐊᓇᕈᓐᓃᖅᐹᓪᓕᕈᑎᒃᓴᐃᑦ 

ᐊᖏᕐᕋᕐᓂᒃ, ᐃᓄᓕᒫᖃᕐᕕᐅᔪᓂᓗ;

§§ ᐸᐸᑦᑎᐊᖃᑦᑕᕐᓗᒋᑦ ᑕᒪᕐᒥᒃ ᑎᑎᖃᐃᑦ ᐱᔾᔪᑎᖃᖅᑐᓂᒃ ᐱᕋᔭᓯᒪᔪᒥᒃ 

ᐸᓖᓯᒃᑯᓐᓂᖔᖅᓯᒪᔪᓂᒃ, ᐃᖃᖅᑐᐃᕕᒃᑯᓐᓂᒃ, ᑎᒍᔭᐅᒪᕕᓕᕆᔨᒃᑯᓐᓂᒃ/

ᐊᓂᑎᑕᐅᓵᓕᔪᓂᒃ ᑲᒪᔨᐅᔪᓂᒃ ᐊᒻᒪᓗ ᑎᑎᕋᖃᑦᑕᕐᓗᒋᑦ ᑕᒪᕐᒥᒃ 

ᐃᓕᖕᓄᑦ ᐅᖃᖃᑦᑕᕐᓂᖏᑦ ᐅᖃᕐᕕᐅᖁᔭᐅᖏᑦᑎᓪᓗᒋᑦ; 

§§ ᐅᖃᐅᓯᖃᑦᑕᕐᓗᒋᑦ ᓄᑕᑦ ᐊᓯᖏᑦ ᐱᕋᔭᓐᓂᖏᑦ ᓱᕋᐃᓂᖏᓪᓗᓐᓃᑦ 

ᒪᓕᒐᕐᓂᒃ ᐱᕋᔭᓯᒪᔫᑉ; ᐊᒻᒪᓗ 

§§ ᐅᒃᑐᕐᓗᑎᑦ ᐱᔪᒪᓗᑎᑦ ᐱᑦᑎᐊᖅᑕᐅᖃᑦᑕᕆᐊᖃᕐᓂᕐᒧᑦ 

ᐊᖏᕈᑎᖃᖅᑎᑦᑎᓂᕐᒥᒃ ᐃᓱᒪᔭᐅᔭᕆᐊᖃᖏᓐᓂᕐᓂᒃ. 

ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ ᐸᕐᓇᒃᐸᓪᓕᐊᓂᕐᓄᑦ ᐊᓂᑎᑕᐅᓵᓕᓂᐊᓕᖅᑐᒥᒃ 

ᐱᕋᔭᓯᒪᔪᒥᒃ, ᐅᖃᕐᕕᒋᔪᓐᓇᖅᐸᑎᑦ ᑲᓇᑕᓕᒫᒥ ᐱᓕᕆᕕᖓᑦ/

ᐃᖃᓇᐃᕐᔭᕕᖓᑦ ᐱᕋᔭᑕᐅᓯᒪᔪᓄᑦ [National Office for Victims], 

ᐅᖓᓯᒃᑐᒥᒃ ᐊᑭᖃᖏᑦᑐᒥᒃ ᐅᕙᓂ 

1-866-525-0554 ᐅᕝᕙᓗᓐᓃᑦ ᑐᓂᐊᕐᓗᒍ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᑦ, ᐅᕙᓂ: publicsafety.gc.ca/nov.

ᑲᓇᑕᓕᒫᒥ ᐱᔨᑦᑎᕋᐅᑏᑦ 

ᐱᕋᔭᑕᐅᓯᒪᔪᓂᒃ

ᐃᓄᓕᒫᓄᑦ ᐅᓗᕆᐊᓇᖅᑐᑦ/ᐊᑦᑕᕐᓇᖅᑐᖃᖅᑐᑦ 

ᑲᓇᑕᒥ: ᑲᓇᑕᓕᒫᒥ ᐱᓕᕆᕝᕕᖓᑦ ᐃᖃᓇᐃᔭᕐ- 

ᕕᖓᑦ ᐱᕋᔭᑕᐅᓯᒪᔪᓄᑦ

ᑲᓇᑕᓕᒫᒥ ᐱᓕᕆᕝᕕᒃ/ᐃᖃᓇᐃᔭᕐᕕᒃ ᐱᕋᔭᑕᐅᓯᒪᔪᓄᑦ, ᐃᓄᓕᒫᓄᑦ 

ᐅᓗᕆᐊᓇᖅᑐᓕᕆᔨᒃᑯᑦ/ᐊᑦᑕᕐᓇᖅᑐᖃᖅᑐᓕᕆᔨᒃᑯᑦ ᑲᓇᑕᒥ  

[National Office for Victims, Public Safety Canada], ᐱᓕᕆᔨᐅᕙᒃᐳᑦ 

ᐊᑕᐅᓯᕐᒦᑦᑐᐃᓐᓇᐅᓪᓗᑎᒃ ᐊᑐᒐᒃᓴᖃᖅᑐᑦ ᐊᑐᐃᓐᓇᐅᑎᑦᑎᓂᕐᒥᒃ 

ᖃᐅᔨᒪᑎᑦᑎᔾᔪᑎᒃᓴᓂᒃ ᐊᒻᒪᓗ ᐃᑲᔪᖅᓱᐃᔨᐅᖃᑦᑕᕐᓂᕐᒥᒃ ᑲᓇᑕᓕᒫᒥ 

ᑎᒍᔭᐅᒪᕕᓕᕆᓂᕐᒧᑦ ᐃᓱᒪᓘᑕᐅᕙᒃᑐᓂᒃ. ᐃᓚᒋᔭᐅᓪᓗᑎᒃ ᐃᓚᖏᑦ 

ᑎᓕᔭᐅᓯᒪᓂᖏᓐᓂᒃ, ᑖᑯᓇᓂ ᐃᖃᓇᐃᔭᕐᕕᖕᓂ:

§§ ᐅᔾᔨᖅᑐᖅᑎᐅᕗᑦ ᐱᕋᔭᑕᐅᓯᒪᔫᑉ ᐃᓱᒪᒋᔭᖏᑦ ᐃᓚᒋᔭᐅᓂᖏᓐᓂᒃ 

ᑲᓇᑕᓕᒫᒥ ᐊᑐᐊᒐᓕᐅᕈᑎᖃᖅᐸᓪᓕᐊᓂᕐᒧᑦ;

§§ ᓴᓇᔨᐅᖃᑦᑕᖅᑐᑦ ᖃᐅᔨᒪᑎᑦᑎᔾᔪᑎᒃᓴᓂᒃ ᑐᓂᐅᖃᖅᑕᐅᔪᒃᓴᓂᒃ 

ᐱᕋᔭᑕᐅᓯᒪᔪᓄᑦ, ᐱᕋᔭᑕᐅᓯᒪᔪᓄᓪᓗ ᐃᑲᔪᖅᑎᐅᕙᒃᓱᑎᒃ  

ᐊᒻᒪᓗ ᑕᒪᐃᓐᓂᒃ ᐃᓄᓕᒫᓂᒃ;

§§ ᐊᐅᓚᑦᑎᔨᐅᔪᑦ ᐅᖓᓯᒃᑐᒥᒃ ᐅᖄᓚᕕᐅᕙᒃᑐᒥᒃ,  

1-866-525-0554, ᐱᕋᔭᑕᐅᓯᒪᔪᓄᑦ ᐅᖄᓚᕝᕕᐅᔪᓐᓇᖅᑐᖅ 

ᑐᑭᓯᓂᐊᕐᕕᐅᓂᕐᒧᑦ ᐱᕋᔭᑕᐅᓯᒪᔪᓄᑦ ᐱᔨᑦᑎᕋᐅᑎᓂᒃ ᐊᑐᐃᓐ

ᓇᐅᑎᑕᐅᔪᓂᒃ ᑲᓇᑕᒥ, ᓇᑭᑐᐃᓐᓇᖅ ᑲᓇᑕᒥ ᐊᒥᐊᓕᑲᒥᐅᓂᓗᓐᓃᑦ 

ᐅᖄᓚᕕᐅᔪᓐᓇᖅᓱᓂ; ᐊᒻᒪᓗ 

§§ ᐊᓯᐊᓄᑦ ᑐᑭᓯᓂᐊᕐᕕᐅᔪᓐᓇᖅᑐᓂᒃ ᖃᐅᔨᒪᑎᑦᑎᔨᐅᕙᒃᑐᑦ  

ᑎᒍᔭᐅᒪᕝᕕᓕᕆᔨᒃᑯᓐᓄᑦ ᐊᒻᒪᓗ ᐊᓂᑎᑕᐅᓵᓕᔪᓐᓇᕐᓂᕐᒧᑦ  

ᑲᑎᒪᔨᓄᑦ, ᐊᐱᖁᖅᑎᓪᓚᕆᖃᖅᑐᓂᒃ. 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐊᑏᑐᖅ ᑕᑯᓂᐊᕐᓂᐊᖅᐸᐃᑦ ᑲᓇᑕᓕᒫᒥ 

ᐱᓕᕆᕝᕕᖓᑦ/ᐃᖃᓇᐃᔭᕐᕕᖓᑦ ᐱᕋᔭᑕᐅᓯᒪᔪᓄᑦ, ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᓐᓂ ᐅᕙᓂ publicsafety.gc.ca/nov.

ᑎᒍᔭᐅᒪᓕᕆᔨᒃᑯᑦ ᑲᓇᑕᒥ:  

ᐱᕋᔭᑕᐅᓯᒪᔪᓄᑦ ᐱᔨᑦᑎᕋᖅᑎᖏᑦ

ᐊᓯᖏᓐᓂᒃᑕᐅᖅ ᐊᑎᓕᐅᖅᑕᐅᓯᒪᓯᓐᓈᕐᓂᖏᓐᓂᒃ ᐱᕋᔭᑕᐅᓯᒪᔪᑦ, 

ᑎᒍᔭᐅᒪᕕᓕᕆᔨᒃᑯᑦᑕᐅᖅ ᐱᕋᔭᑕᐅᓯᒪᔪᓂᒃ ᐱᔨᑦᑎᕋᖅᑎᖏᑦ 

ᐱᓕᕆᔨᖃᑦᑎᐊᖅᐳᑦ ᐊᕕᒃᑐᖅᓯᒪᓂᐅᔪᓂ ᑲᓇᑕᒥ ᐱᕋᔭᑕᐅᓯᒪᔪᓄᑦ 

ᐱᔨᑦᑎᕋᖅᑎᓂᒃ ᐊᖓᔪᖄᖑᕙᒃᑐᓂᒃ ᐊᒻᒪᓗ ᐱᕋᔭᑕᐅᓯᒪᓕᕆᔨᓂᒃ 

ᖃᐅᔨᒪᑎᑦᑎᔨᐅᖃᑦᑕᖅᑐᓂᒃ ᐅᖃᐅᓯᐅᓯᒪᔪᓂᒃ ᓯᕗᓂᐊᒍᑦ 

ᐃᓗᓕᖏᓐᓃᑦᑐᓂᒃ 26−ᖓᓂ ᒪᓕᒐᕐᔪᐃᑦ ᑕᐃᔭᐅᔪᑦ ᑎᒍᔭᐅᓯᒪᕝᕕᖕᓂ 

ᐊᒻᒪᓗ ᒪᓕᒐᖃᖅᑎᑕᐅᓪᓗᑎᒃ ᐊᓂᑎᑕᐅᓵᓕᓂᖏᓐᓄᑦ ᐱᖁᔭᕐᔪᐊᖅ 

[Corrections and Conditional Release Act/Loi sur le  

système correctionnel et la mise en liberté sous condition].  

ᑖᒃᑯᐊ ᐃᑲᔪᖅᑎᐅᔪᑦ ᖃᐅᔨᒪᑎᑦᑎᔨᐅᖃᑦᑕᖅᐅᑦ ᐱᕋᔭᑕᐅᓯᒪᔪᓂᒃ  

ᐊᒻᒪᓗ ᑐᓂᔭᐅᔪᓐᓴᖃᑦᑕᖅᓱᑎᒃ ᐱᕋᔭᑕᐅᓯᒪᔪᓄᑦ ᐅᖃᐅᓯᒃ- 

ᓴᓕᐊᖑᓯᒪᔪᓂᒃ, ᑭᐅᔨᐅᖃᑦᑕᕐᒥᔪᑦ ᐱᕋᔭᑕᐅᓯᒪᔪᑦ ᐊᐱᖁᑎᒋᔭᖏᓐᓂᒃ 

ᑲᓇᑕᓕᒫᒥ ᑎᒍᔭᐅᒪᕕᓕᕆᓂᕐᒥᒃ ᐊᒻᒪᓗ ᐊᓂᑎᑕᐅᓵᓕᖏᓐᓂᒃ 

ᐊᐅᓚᑦᑎᔨᐅᕙᒃᑐᓂᒃ, ᐊᒻᒪᓗ ᑕᒪᐃᓐᓂᒃ ᖃᐅᔨᒪᔭᐅᔪᒪᕙᒃᑐᓂᒃ,  

ᐊᒻᒪᓗ ᐊᓯᖏᓐᓄᑦ ᖃᐅᔨᒋᐊᕐᕕᐅᔪᓐᓇᖅᑐᓄᑦ ᖃᐅᔨᒪᑎᑦᑎᔨᐅᓪᓗᑎᒃ 

ᓄᓇᓕᖕᓂ, ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ, ᑲᓇᑕᓕᒫᒥ, ᐊᒻᒪᓗ  

ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓂ ᐱᕋᔭᑕᐅᓯᒪᔪᓄᑦ ᐃᑲᔪᖅ- 

ᑕᐅᔭᖅᑐᕐᕕᖕᓂᒃ. ᖃᐅᔨᒋᐊᑦᑎᐊᒃᑲᓐᓂᕈᒪᒍᕕᑦ ᐅᖃᓚᓂᐊᖅᐳᑎᑦ 

ᐅᕗᖓ 1-866-806-2275 ᐅᕙᓗᓐᓃᑦ ᑕᑯᓂᐊᕐᓗᒍ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᒃᓴᖓᑦ ᐅᕙᓂ: csc-scc.gc.ca/victims-victimes.

ᑎᒍᔭᐅᒪᕝᕕᓕᕆᔨᒃᑯᑦ ᑲᓇᑕᒥ: 

ᖃᓄᐃᑦᑐᓃᖅᐸᓪᓕᐊᑎᑦᑎᒋᐊᕐᓂᕐᒧᑦ 

ᐃᖃᖅᑐᐃᕕᓕᕆᔨᒃᑯᑦ

ᑎᒍᔭᐅᒪᕕᓕᕆᔨᒃᑯᑦᑕᐅᖅ ᑐᑭᓕᐅᖅᑎᐅᕙᒃᑭᕗᑦ ᐊᒻᒪᓗ ᐱᑕᖃᖅᑎᑦ- 

ᑎᓲᖑᓪᓗᑎᒃ ᐱᕋᔭᑕᐅᓯᒪᔪᓂᒃ−ᐱᕋᔭᑦᑎᖏᓐᓂᒡᓗ ᐋᖀᖃᑎᒌᒑᓱᐊᕈᑎᒃ- 

ᓴᖏᓐᓂᒃ ᐱᔨᑦᑎᕋᐅᑎᓂᒃ, ᐊᖅᑯᑎᒋᓪᓗᒋ ᖃᓄᐃᑦᑐᓃᖅᐸᓪᓕᐊᔾᔪᑎᒃ-

ᓴᖏᓐᓂᒃ ᐊᑐᒐᒃᓴᓕᐊᖑᓯᒪᔪᓂᒃ, ᐃᓚᐅᔪᒪᔪᓄᑦ ᐃᓄᖕᓄᑦ. ᐃᓚᐅᔪᒪᓂᖅ 

ᐃᓱᒪᖅᓲᑕᐅᕙᒃᐳᖅ. ᖃᐅᔨᒋᐊᑦᑎᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓂᐊᖅᐸᐃᑦ 

ᑎᒍᔭᐅᒪᕝᕕᓕᕆᔨᒃᑯᑦ ᖃᓄᐃᑦᑐᓃᖅᐸᓪᓕᐊᑎᑦᑎᒋᐊᕐᓂᕐᒧᑦ ᐃᖃᖅ

ᑐᐃᕕᓕᕆᔨᒃᑯᖏᑦ ᐅᕙᓂ 613-947-7309, ᐅᕙᓗᓐᓃᑦ ᑕᑯᓂᐊᕐᓗᒍ 

ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᒃᓴᖓᑦ ᐅᕙᓂ: csc-scc.gc.ca/ 

text/rj/index-eng.shtml.

ᐊᓂᑎᑕᐅᓵᓕᔪᓐᓇᕐᓂᕐᒧᑦ ᑲᑎᒪᔨᖏᑦ  

ᑲᓇᑕᒥ: ᐊᕕᒃᑐᖅᓯᒪᔪᓂ  

ᑐᓴᐅᒪᖃᑦᑕᐅᑎᓂᕐᒧᑦ ᑲᒪᔨᐅᔪᑦ	

ᐊᓂᑎᑕᐅᓵᓕᔪᓐᓇᕐᓂᕐᒧᑦ ᑲᑎᒪᔩᑦ ᐱᓕᕆᔨᖃᕐᒪᑕ ᐊᒥᓱᓂᒃ ᐱᓕᕆᔨᓂᒃ  

ᐊᕕᒃᑐᖅᓯᒪᔪᓂ ᑐᓴᐅᒪᖃᑦᑕᐅᑎᓂᕐᒧᑦ ᑲᒪᔨᐅᔪᓂᒃ ᐊᑐᓂ ᑕᐃᒪᓐᓂ 

ᐊᕕᒃᑐᖅᓯᒪᓂᐅᔪᓂ, ᖃᐅᔨᒪᑎᑎᔨᐅᓪᓗᑎᒃ ᐊᒻᒪ ᐱᔨᑦᑎᕋᖅᑎᐅᓪᓗᑎᒃ 

ᐊᑎᓕᐅᖅᑕᐅᓯᒪᔪᓂᒃ ᐱᕋᔭᑕᐅᓯᒪᔪᓂᒃ. ᑕᒪᒃᑯᐊ ᑲᒪᔨᐅᔪᑦ ᐊᑎᓕᐅᖅ

ᑎᐅᕙᒃᐳᑦ ᐱᕋᔭᑕᐅᓯᒪᔪᓂᒃ, ᖃᐅᔨᒪᑎᑦᑎᓲᖑᓪᓗᑎᒃ ᐱᕋᔭᑕᐅᓯᒪᔪᓂᒃ 

ᑕᐃᒃᑯᓂᖓ ᐅᖃᐅᓯᐅᕌᓂᖃᐅᔪᓂ, ᐊᒻᒪᓗ ᓇᓗᓇᐃᖅᑕᐅᓯᒪᔪᓂᒃ 

ᐃᓗᐊᓃᑦᑐᓂᒃ 142–ᒥ ᑎᒍᔭᐅᓯᒪᕝᕕᖕᓂ ᐊᒻᒪᓗ ᒪᓕᒐᖃᖅᑎᑕᐅᓪᓗᑎᒃ 

ᐊᓂᑎᑕᐅᓵᓕᓂᖏᓐᓄᑦ ᒪᓕᒐᕐᓂ. ᐊᒻᒪᑕᐅᖅ, ᐊᐱᖁᑎᒋᔭᐅᔪᓂᒃ 

ᑭᐅᔨᐅᖃᑦᑕᕐᒥᔪᑦ ᐱᔾᔪᑎᖃᖅᑐᓂᒃ ᐊᓂᑎᑕᐅᓵᓕᔪᓐᓇᕐᓂᐊᕐᒪᖔᑕ 

ᐃᓱᒪᓕᐅᕈᑕᐅᕙᓪᓕᐊᓂᐊᖅᑐᓂᒃ ᐊᒻᒪᓗ ᐱᐅᓯᕆᔭᐅᓂᐊᖅᑐᓂᒃ 

ᐊᑐᖅᑕᐅᔪᒃᓴᓂᒃ; ᓴᕿᑎᑦᑎᖃᑦᑕᕐᒥᔪᑦ ᐊᓂᑎᑕᐅᓵᓕᓂᐊᖅᑐᓂᒃ 

ᐃᓱᒪᓕᐊᖑᓯᒪᓕᖅᑐᓂᒃ ᐊᑎᓕᐅᖅᑕᐅᓯᒪᔪᓄᑦ ᐱᕋᔭᑕᐅᓯᒪᔪᓄᑦ, ᑐᒃᓯᕋᕐ

ᕕᐅᒑᖓᒥᒃ, ᐊᒻᒪᓗ ᐊᓯᖏᓐᓄᑦ ᐃᑲᔪᖅᑕᐅᕝᕕᖕᓄᑦ ᐊᒻᒪᓗ ᐊᑐᒐᒃᓴᓄᑦ 

ᑐᓴᐅᒪᑎᑦᑎᔨᐅᓱᖑᓪᓗᑎᒃ. ᐊᕕᒃᑐᖅᓯᒪᔪᓂ ᑐᓴᐅᒪᖃᑦᑕᐅᑎᓂᕐᒧᑦ 

ᑲᒪᔨᐅᔪᑦᑕᐅᖅ ᓇᓗᓇᐃᔭᐃᓲᖑᕗᑦ ᐊᒻᒪᓗ ᖃᐅᔨᒪᑎᑦᑎᓲᖑᓪᓗᑎᒃ ᐸᕐᓇᒃ

ᑕᐅᕙᓪᓕᐊᔪᓐᓇᕐᓂᖏᓐᓄᑦ ᐱᕋᔭᑕᐅᓯᒪᔪᓂᒃ ᐅᖃᐅᓯᒃᓴᕆᔭᐅᓂᐊᖅᑐᑦ 

ᐊᓂᑎᑕᐅᓵᓕᔪᓐᓇᕐᒪᖔᑕ ᑲᑎᒪᔨᓄᑦ ᓈᓚᒋᐊᖅᑐᖅᑕᐅᓯᒪᔪᓂᒃ, ᐊᒻᒪᓗ  

ᐊᑐᐃᓐᓇᐅᖃᑦᑕᖅᓱᑎᒃ ᐊᓂᑎᑕᐅᓵᓕᔪᓐᓇᕐᓂᕐᒧᑦ ᑲᑎᒪᔨᓄᑦ ᓈᓚᒋᐊᖅ

ᑐᕐᕕᐅᔪᓂᒃ ᐃᓚᒋᓗᒋᑦ ᐱᕋᔭᑕᐅᓯᒪᔪᑦ, ᑭᐅᔭᐅᖃᑦᑕᕐᓂᖏᓐᓂᒃ ᐊᐱᖁᑎᖏᑦ 

ᐱᔾᔪᑎᖃᕐᓂᖏᓐᓂᒃ ᐱᐅᓯᕆᔭᐅᓂᐊᖅᑐᓂᒃ ᐊᑐᖅᑕᐅᓂᐊᖅᑐᓂᒃ.

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᐅᖃᕐᕕᒋᓂᐊᖅᐸᑎᑦ ᐊᓂᑎᑕᐅᓵᓕᔪᓐ

ᓇᕐᓂᕐᒧᑦ ᑲᑎᒪᔩᑦ, ᐅᖃᓚᕕᒋᓗᒋᑦ ᐅᖓᓯᒃᑐᒥᒃ ᐊᑭᖃᖏᑦᑐᒥᒃ ᐅᕙᓂ 

1-866-789-INFO (4636) ᐅᕙᓗᓐᓃᑦ ᑕᑯᓂᐊᕐᓗᒍ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᒃᓴᖓᑦ ᐅᕙᓂ: pbc-clcc.gc.ca.

ᐃᖃᓇᐃᔭᕐᕕᖓᑦ ᐃᖃᖅᑐᐃᕕᓕᕆᔨᒃᑯᑦ 

ᑲᓇᑕᒥ: ᐊᑐᐊᒐᖃᕐᕕᖓᑦ ᐱᕋᔭᑕᐅᖃᑦ

ᑕᖅᓯᒪᔪᓄᑦ ᐃᓱᒪᓘᑕᐅᔪᓂᒃ

ᐊᑐᐊᒐᓕᕆᕝᕕᒃ ᐊᑕᐅᓯᕐᒦᑦᑐᑦ ᐱᕋᔭᑕᐅᓯᒪᔪᓄᑦ ᐃᓱᒪᓘᑕᐅᓂᕐᒧᑦ 

[Policy Centre for Victim Issues (PCVI)] ᐃᖃᓇᐃᔭᕐᕕᖓᓐᓂ 

ᐃᖃᖅᑐᐃᕕᓕᕆᔨᒃᑯᑦ ᑲᓇᑕᒥ [Department of Justice Canada] 

ᓯᕗᓕᐅᖅᑎᐅᕙᒃᐳᑦ ᑲᓇᑕᓕᒫᒧᑦ ᐊᑐᐊᒐᓕᐅᖅᐸᓪᓕᐊᖃᑦᑕᕐᓂᕐᒥᒃ 

ᐱᔾᔪᑎᖃᖅᑐᓂᒃ ᐱᕋᔭᑕᐅᖃᑦᑕᖅᓯᒪᔪᓂᒃ. ᐱᓗᐊᖅᑐᒥᒃ ᑖᒃᑯᐊ ᐊᑐᐊᒐᓕᕆᔩᑦ 

ᐱᕋᔭᑕᐅᖃᑦᑕᖅᓯᒪᔪᓄᑦ ᐃᓱᒪᓘᑕᐅᔪᓂᒃ ᒪᑯᓂᖓ ᐱᓕᕆᓲᖑᕗᑦ:

§§ ᒪᓕᒐᕐᓂᒃ ᐋᕿᒋᐊᕆᖃᑦᑕᕐᓂᕐᒥᒃ ᐊᒻᒪᓗ ᐊᑐᐊᒐᓕᐅᖅᐸᓪᓕᐊᓂᒥᒃ;

§§ ᓯᕗᓕᐅᖅᑎᐅᕙᒃᑐᑦ ᑲᓇᑕᓕᒫᒧᑦ/ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ/

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖏᓐᓄᑦ ᒐᕙᒪᐅᔪᓂᒃ;

§§ ᐃᓕᓐᓂᐊᕈᑎᒃᓴᖃᖅᑎᑦᑎᔨᐅᕙᒃᑐᑦ ᐃᓄᓕᒫᖅᓯᐅᑎᓂᒃ ᐊᒻᒪᓗ 

ᐃᑲᔪᖅᑎᐅᓪᓗᑎᒃ ᐱᕋᔭᑕᐅᓯᒪᔪᓂᒃ ᐃᑲᔪᖅᑎᓂᒃ ᑎᒥᐅᔪᓂᒃ;

§§ ᓯᕗᓕᐅᖅᑎᒋᔭᐅᔪᑦ ᓄᓇᕐᔪᐊᕐᒥᐅᑕᓂ ᐱᓕᕆᐊᖑᕙᓪᓕᐊᔪᓂᒃ 

ᐃᑲᔪᕐᓂᖃᕐᓂᐊᖅᑐᑦ ᐱᕋᔭᑕᐅᓯᒪᔪᓂᒃ;

§§ ᖃᐅᔨᒪᔭᐅᔪᓂᒃ ᓴᕿᑎᑦᑎᕙᓪᓕᐊᔪᑦ ᐃᓗᐊᓂ ᐱᕋᔭᑦᑐᓕᕆᓂᕐᒧᑦ 

ᐃᖃᖅᑐᐃᕕᓕᕆᓂᕐᒧᓪᓗ ᐋᕿᐅᒪᔭᐅᔪᓂᒃ ᐃᓱᒪᓘᑕᐅᕙᒃᑐᓂᒃ 

ᓵᖓᔭᐅᓂᖏᓐᓂᒃ ᐱᕋᔭᑕᐅᓯᒪᔪᓄᑦ; ᐊᒻᒪᓗ 

§§ ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐱᓕᕆᐊᖑᓂᖏᓐᓄᑦ  

ᑮᓇᐅᔭᖅᑲᖅᑎᑕᐅᖃᑦᑕᕐᓂᖏᓐᓂᒃ ᐱᕋᔭᑕᐅᓯᒪᔪᑦ 

ᑮᓇᐅᔭᒃᓴᖃᖅᑎᑕᐅᕕᖓᒍᑦ, ᒪᑯᓂᖓ ᐃᓚᖃᖅᑐᓂᒃ:

–	 ᐊᑭᓕᖅᑐᐃᔾᔪᑎᒃᓴᖃᖅᑎᑦᑎᓂᖅ ᐃᑲᔫᑎᒃᓴᓂᒃ ᖃᓄᐃᓕᐅᕈᑕᐅᔪᓐ

ᓇᕐᓂᕐᒧᑦ ᐊᒃᑐᖅᑕᐅᓯᒪᓂᖏᓐᓂᒃ ᐱᕋᔭᑕᐅᓯᒪᔪᑦ, ᖃᐅᔨᒪᐅᓕᖅ

ᐸᓕᖁᓪᓗᒋᓪᓗ ᐱᐅᓯᒋᐊᖅᑕᐅᖁᔭᐅᓂᖏᓐᓄᓪᓗ 

ᐱᕋᔭᑕᐅᖃᑦᑕᖅᓯᒪᔪᓄᑦ ᐱᔨᑦᑎᕋᐅᑏᑦ;

–	 ᑮᓇᐅᔭᐃᑦ ᐃᑲᔫᑎᑦ ᐊᑎᓕᐅᖅᑕᐅᓯᒪᔪᓄᑦ ᐱᕋᔭᑕᐅᓯᒪᔪᓄᑦ 

ᐊᒻᒪᓗ ᐃᑲᔪᖅᑎᒃᓴᖃᕐᓂᖏᓐᓄᑦ ᓇᔪᕐᓂᖏᓐᓂᒃ ᐊᓂᑎᑕᐅᓵᓖᔪᓐ

ᓇᕐᓂᕐᒧᑦ ᑲᑎᒪᔨᓄᑦ ᓈᓛᒋᐊᖅᑐᖅᑕᐅᓂᐊᖅᑐᓄᑦ;

–	 ᑮᓇᐅᔭᐃᑦ ᐃᑲᔫᑎᑦ ᑲᓇᑕᒥᐅᑕᓄᑦ ᐱᒻᒪᕆᐊᓗᖕᓂᒃ 

ᐱᕋᔭᑕᐅᓂᑰᔪᒃ ᑲᓇᑕᐅᑉ ᓯᓚᑖᓂ (ᑎᑎᕋᖅᑕᐅᓯᒪᑦᑎᐊᖅᓱᑎᒃ 

ᐱᕋᔭᑕᐅᓯᒪᓂᕕᓂᖏᑦ);

–	 ᑮᓇᐅᔭᐃᑦ ᐃᑲᔫᑎᑦ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ ᐊᒻᒪᓗ 

ᐅᑭᐅᖅᑕᖅᑑᑉ ᐊᕕᒃᑐᖅᓯᒪᓂᖏᓐᓄᑦ ᐊᑐᓕᖅᑎᑦᑎᔾᔪᑕᐅᓂᕐᒧᑦ 

ᐱᕋᔭᑕᐅᓯᒪᔪᓅᖓᔪᓂᒃ ᒪᓕᒐᕐᓂᒃ, ᐱᔨᑦᑎᕋᐅᑎᒃᓴᖏᓐᓂᒃ 

ᐱᕋᔭᑕᐅᓯᔪᑦ ᐊᒻᒪᓗ ᑮᓇᐅᔭᒃᑯᑦ ᐃᑲᔪᖅᑕᐅᔪᓐᓇᕐᓂᖏᓐᓄᑦ 

ᐃᓗᐊᓂ ᐊᐅᓪᓚᑦᑎᔨᐅᕝᕕᒋᔭᐅᔪᓂ ᒐᕙᒪᖃᕐᕕᐅᔪᓂ;

–	 ᑮᓇᐅᔭᖃᖅᑎᑕᐅᓂᖏᑦ ᐱᕚᓪᓕᕈᑎᒃᓴᐃᑦ ᐊᖏᒡᓕᒋᐊᕈᑎᒃᓴᐃᓪ

ᓗᓐᓃᑦ ᓱᕈᓰᑦ ᑕᐱᕆᔭᐅᒋᐊᕐᓂᖏᓐᓄᑦ ᐱᓕᕆᕝᕕᖕᓂ [Child 

Advocacy Centres/Centres d’appui aux enfants]; ᐊᒻᒪᓗ

–	 ᑮᓇᐅᔭᖃᖅᑎᑕᐅᓂᖏᓐᓄᑦ ᐱᕙᓪᓕᐊᔾᔪᑎᒃᓴᐃᑦ ᐃᓕᖅ

ᑯᓯᑐᖃᕆᔭᐅᔪᑦ ᒪᓕᑦᑎᐊᕐᓂᖅᓴᐅᔪᓂᒃ ᐱᕋᔭᑕᐅᓯᒪᔪᓄᑦ 

ᐱᔨᑦᑎᕋᐅᑎᒃᓴᐃᑦ ᐃᓚᒌᒃᑐᓄᑦ ᓇᓂᔭᐅᔪᓐᓇᐃᓪᓕᓯᒪᔪᓄᑦ 

ᐅᕝᕙᓗᓐᓃᑦ ᐃᓄᐊᖅᑕᐅᓯᒪᓂᖏᓐᓄᑦ ᓄᓇᖃᖄᖅᑐᑦ ᐊᕐᓇᐃᑦ. 

ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒋᑦ ᐊᑐᐊᒐᓕᕆᕝᕕᒃ ᐊᑕᐅᓯᕐᒦᑦᑐᑦ 

ᐱᕋᔭᑕᐅᓯᒪᔪᓄᑦ ᐃᓱᒪᓘᑕᐅᓂᕐᒧᑦ, ᐅᖄᓚᕕᒋᓗᒋ ᐅᖓᓯᒃᑐᒥᒃ ᐊᑭᖃᖏᑦ

ᑐᒥᒃ ᐅᕙᓂ 1-866-544-1007 ᐅᕙᓗᓐᓃᑦ ᑕᑯᓂᐊᕐᓗᒍ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᒃᓴᖓᑦ ᐅᕙᓂ: justice.gc.ca/eng/pi/pcvi-cpcv.

ᑲᓇᑕᓕᒫᒥ ᐅᓐᓂᕐᓗᒡᕕᒃᓴᖅ ᐱᕋᔭᑕᐅᓯᒪᔪᓂᒃ

ᐃᖃᓇᐃᔭᕐᕕᖓᑦ ᑲᓇᑕᓕᒫᒥ ᐅᓐᓂᕐᓗᒡᕕᒃᓴᖅ ᐱᕋᔭᑕᐅᓯᒪᔪᓄᑦ 

[Office of the Federal Ombudsman for Victims of Crime 

(OFOVC)] ᖃᓂᖏᑦᑑᓗᓂ ᑲᓇᑕᐅᑉ ᒐᕙᒪᒃᑯᓐᓄᑦ ᐃᖃᓇᐃᔭᕐᕕᐅᕗᖅ 

ᐱᓕᕆᐊᖃᖅᐸᒃᑐᖅ ᐅᔾᔨᖅᑐᕐᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᑦ ᒪᓕᑦᑎᐊᖃᑦ- 

ᑕᕆᐊᖃᕐᓂᖏᓐᓂᒃ ᑲᒪᒋᔭᕆᐊᓕᖕᒥᓂᒃ ᐱᔾᔪᑎᖃᖅᑐᓂᒃ ᐱᕋᔭᑕᐅᖃᑦ

ᑕᐅᖅᓯᒪᔪᓂᒃ. ᐅᓂᒃᑳᖃᑦᑕᕆᐊᖃᖅᑎᑕᐅᓪᓗᓂ ᒥᓂᔅᑕᓪᓚᕆᐊᓄᑦ ᓇᖕᒥᓂᖅ 

ᐃᖃᖅᑐᐃᕕᓕᕆᓂᕐᒧᑦ, ᑕᓐᓇ ᐃᖃᓇᐃᔭᕐᕕᖓᑦ ᑲᓇᑕᒥᐅᓄᑦ ᐅᓂᕐᓗᒡᕕᒃ 

ᐱᕋᔭᑕᐅᓯᒪᔪᓄᑦ ᐃᑲᔪᖅᑎᐅᕙᒃᐳᖅ ᐱᕋᔭᑕᐅᓯᒪᔪᓄᑦ ᐃᓚᖏᓐᓄᓪᓗ, 

ᐃᒪᐃᓕᐅᖃᑦᑕᖅᓱᓂ: 

§§ ᑐᓴᐅᒪᑎᑦᑎᖃᑦᑕᕐᓂᖅ ᐱᕋᔭᑕᐅᓯᒪᔪᓂᒃ ᑲᓇᑕᓕᒫᒥ ᐊᑐᒐᒃᓴᓂᒃ 

ᐊᒻᒪᓗ ᐱᔨᑦᑎᕋᖅᑕᐅᔪᓐᓇᕐᓂᖏᓐᓂᒃ ᐃᑲᔪᕐᓂᖃᕐᓂᐊᖅᑐᓂᒃ; 

§§ ᑐᕌᖓᑎᑦᑎᓂᖅ ᐅᓐᓂᕐᓘᑕᐅᓯᒪᔪᓂᒃ ᐱᕋᔭᑕᐅᓯᒪᔪᓂᒃ ᐱᔾᔪᑎᒋᓪᓗᒋᑦ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖃᓇᐃᔭᕐᕕᖕᓂᒃ, ᑎᒥᖁᑎᖏᓐᓂᒃ, 

ᐃᖃᓇᐃᔭᖅᑎᖏᓐᓂᒃ, ᒪᓕᒐᖏᓐᓂᒃ ᐅᕝᕙᓗᓐᓃᑦ ᐊᑐᐊᒐᖏᓐᓂᒃ; 

§§ ᐱᕋᔭᓯᒪᔪᓂᒃ ᐅᖃᐅᔾᔪᐃᖃᑦᑕᕐᓂᖅ ᐊᑐᒐᒃᓴᓂᒃ ᐱᔨᑦᑎᕋᖅᑕᐅᔾ

ᔪᑎᒃᓴᓂᒡᓗ ᓄᓇᖏᓐᓂ ᐊᕕᒃᑐᖅᓯᒪᓂᖏᓂᓪᓗᓐᓃᑦ 

ᐃᑲᔪᕐᓂᖃᕈᓐᓇᕐᓂᐊᖅᑐᔮᖅᑐᓂᒃ;

§§ ᓇᓗᓇᐃᖅᑕᐅᓂᖏᑦ ᐃᓱᒪᓘᑖᐅᔪᑦ ᐱᐅᖏᑦᑐᒥᒃ ᐊᒃᑐᐃᓂᖃᕐᓂᐊᖅᑐᑦ 

ᐱᕋᔭᑕᐅᓯᒪᔪᓂᒃ; ᐊᒻᒪᓗ 

§§ ᐊᑐᓕᖁᔭᐅᓕᐅᖃᑦᑕᖅᓱᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᖃᓄᖅ 

ᐱᐅᔪᑎᓂᒃ ᐊᓯᔾᔨᖅᓯᔪᖃᕈᓐᓇᕋᔭᕐᒪᖔᑦ ᐱᕋᔭᑕᐅᓯᒪᔪᓄᑦ 

ᑐᕌᖓᓂᐊᖅᑐᓂᒃ. 

ᑐᑭᓯᒋᐊᑦᑎᐊᒃᑲᓂᕈᒪᒍᕕᑦ ᐊᒻᒪᓗ/ᐅᕝᕙᓗᓐᓃᑦ ᐅᓂᕐᓘᑎᖃᕈᒪᒍᕕᑦ, 

ᐅᖃᕐᕕᒋᓂᐊᖅᐸᐃᑦ ᐃᖃᓇᐃᔭᕐᕕᖓᑦ ᑲᓇᑕᓕᒫᒥ ᐅᓐᓂᕐᓗᒡᕕᒃᓴᖅ 

ᐱᕋᔭᑕᐅᓯᒪᔪᓄᑦ, ᐅᖄᓚᕕᓗᒋᑦ ᐅᖓᓯᒃᑐᒥᒃ ᐊᑭᖃᖏᑦᑐᒥᒃ, ᐅᕙᓂ  

1-866-481-8429 ᐅᕙᓗᓐᓃᑦ ᑕᑯᓂᐊᕐᓗᒍ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᒃᓴᖓᑦ ᐅᕙᓂ: victimsfirst.gc.ca.


